
KRELA ZA KOREN BARBANSKI

Petnajsti barbanski pjesnicki susret BESIDE U JATU... Lipi ok-
rugli numer. To ni dvajset, dvajset i pet eli pedeset. To ni nanke osavna-
jst, kako nika zdrilost, punoljetstvo. Ma, dobro i lipo zvoni, pokle ok-
ruglega jubilarnega, desetega susreta 2020. lita. Rabi se ten veselit, rabi
zvonit, kantat, svirit, se ¢init! Jos jedan Skalin je priskocen ud nas malih
ki rivamo kapit Ca je bit u jatnen jatu kada oStar vitar striplje, ko je
dazdeno 1 mrzlo, kada se ledenina u sve kosti riva. BESIDE U JATU su
vero jato, su arka ud Noe, su barka, su ¢vrsta krela ka i ud kragulja, za
se Skapulat, za ziv ustat, za letit zgor vode i zgor vognja. Kada ti to jato
donese zeljeni mir i teplinu, kada te zdrhi ubajdu, kada ti tilo treputa
ud kuntenstva, kada bis rada da to podura za vik vika, vontar znas da
je to tvoja najbravija kumpanija, tvoje naredno jato, tvoje klupko, tvoja
striha, tvoje spasenje.

Petnajste BESIDE U JATU... Ca veé, kad prija? Dite ko se je
rodilo kada i BESIDE, sada je finilo osnovnu $kolu, ¢e pojt u srednju, ¢e
pojt z Barbana u Pulu, vidit veliko doprto more, vidit Arenu i Pardine,
Lungo Mare, dozivit kakovu novu ljubav, mrvu zdriliju. Ta dica deboto
viSe nisu dica, a$ ¢e vreda dojt do 18 lit, do punoljetstva. Tako 1 mi, ten
smo sada napro blize. Zaorali smo lipu brazdu, reste nisto uzada nas, je
i ploda vidit. Ne sramujemo se ud ninega i za ni$. Zdigli smo jo$ vise tu
nasu milu istrijansku, barbansku, cakavsku besidu, ku u niko vrime nis-
mo kuseljali ni duperivali justo kako rabi, smo se je malo kako sramov-
ali, skrivali se 1 ud nje bizali. AS, to je bila greza besida za certe, besida
sela, zemlje, pota, blatnih i zuljevitih ruk, nikako nenaredna za luso
drustvo, za grad, za lusecu... Pak, smo se, fala dragen Bogu, utriznili i
rekli sebi 1 svitu da je to naSe bugastvo, da je to nase trdo korenje i nas§
fundamenat, da je vona, ta nasa besida, u zilah nan, ka i krv nan tepla i
napro potribna, i da nikad maj mi ud nje viSe necemo bizat ni se skrivat.

To su BESIDE U JATU... Arka stanja ud Noe, za sve nas, nasa
su to rasirena krela, naSe zivljenje i spasenje, za sve une ki to zele i ki
rivaju to kapit. Voci smo tako doprli svoje, dopiremo he i drugin, ki to



zele. Ki nece, neka i naprid spe, a mi ¢emo po svoju naprid. Dragat i
milovat ¢emo nasu domacu, barbansku, istrijansku besidu, drzat je u
jatu za sve une ki ¢e se pena rodit, ki ¢e se nju navadit kuseljat i ki ¢e je
ka i mi volit i naprid na plec¢i nosit. To su nase BESIDE U JATU, nasa
vela dota i Cisto zlato za jo$ nerojene. Kada krstijan to riva kapit, vontar
je zajno Skapulan i skapulan je njigov svit za naprid. I ne triba to ninen
rivat ¢uda ni na silu ko za to ne bada. Ko ¢es, daj; ko neées, ne moras!
Mi smo i ¢emo naprid sve to rivat, as je valor ka i more sinje i dimboko,
ka i nebo visoko, i forca je to nezmirna i forcu velu nan svin daje.

U ovogodisnjoj zajednickoj zbirci pjesama barbanskog pjesnickog
susreta BESIDE U JATU, petnaestoj po redu, kao svjedoCanstvu jubi-
larnoga 15. susreta barbanskih pjesnika, okupili smo opet lipu skvadru,
lipu kumpaniju pjesnika, njih deboto 50. Imamo se ¢emu radovati, kada
se za skup prijavi 48 pjesnika, te kada za tisak u zajednickoj zbirci pjesa-
ma bude izabrano, gotovo uobicajeno, opet vise od 100 pjesama. Ove
godine imamo do sada najveci broj pjesnika, ¢ak 48, a Sto je znacajno
viSe od godisnjeg prosjeka u 15 godina, koji iznosi 36. Pjesnikinja ima-
mo 35, takoder najvise do sada, Sto je znacajno vise od godiSnjeg pros-
jeka zena u iznosu 26. Muskaraca imamo 12, nesto manje nego lani, ali
joS uvijek iznad godisnjeg prosjeka koji iznosi 10,3.

Beside u jatu 1. 2. 3. 4. 5.
Godina 2011 2012. 2013. 2014. 2015.
Broj pjesnika 18 26 33 29 30
Zene 16 19 20 20 P
Muskarci 2 7 13 9 8
Broj pjesama 29 45 66 61 74
Beside u jatu 6. 7. 8. 9. 10.
Godina 2076. 2017. 2018. 2019. 2020.
Broj pjesnika 37 43 39 35 43
Zene 26 31 2 27 2
Muskarci 1 12 12 8 11
Broj pjesama 86 88 85 76 86




Beside u jatu n. 12. 13. 14. 15.
Godina 2021. 2022. 2023. 2024. 2025.
Broj pjesnika 36 38 42 45 48
Zene 26 25 29 33 35
Muskarci 10 13 13 12 13
Broj pjesama 84 88 104 104 105
Dobna skupina d020 | 21-40 | 41-60 | 60-80 | preko80 | Sveuk
(god) o - - - preko veukupno
Broj pjesnika 15 4 8 19 2 48

Dob pjesnika je i ove godine uobicajeno u vrlo Sirokom obuhva-
tu, od najmladih 12-godis$njaka iz Osnovne $kole Jure Filipovica, Bar-
ban, pa do dobi s navrSenih 8 desetljeca zivljenja, njih dvoje. Najveci je
broj pjesnika ponovno u skupini 60+, njih 19. Medutim, raduje nas po-
datak da i ove godine imamo vise mladih pjesnika u dobi do 20 godina,
njih ¢ak 15, od ¢ega ¢ak 11 mladih pjesnika OS Jure Filipovi¢, Barban,
zahvaljujuc¢i njihovoj uciteljici Maji Gripari¢, profesorici hrvatskog
jezika. To je izuzetno vazno, jer su to oni na kojima ostaju BESIDE, to
je temelj buducnosti i opstojnosti barbanskog pjesnickog susreta.

Broj izabranih pjesama je i ove godine iznad 100. Izabrano je
105 pjesama, Sto je znacajno vise od godisnjeg prosjeka, koji iznosi
79. Tiskanjem ovogodiSnje pjesnicke zbirke, imamo do sada tiskano,
u 15 dosadasnjih zajednickih zbirki, ukupno 1.181 Cakavsku pjesmu,
gotovo 1.200 pjesama, a to nije malo. Za zakljuciti nam je, kako smo to
ve¢ 1 prijasnjih godina ponosno isticali, da donijeti preko tisuc¢u pjesa-
ma na oltar domace beside, kao nemjerljivi doprinos oCuvanju te nase
mile, barbanske beside, za Citanje, za ucenje, za li¢it dusu i tilo, ipak
nije mala stvar i mozemo se time izuzetno ponositi, hodati Barbanom,
Barbanstinom 1 Sire visoko podignute glave.

Pjesme ovogodisnjeg 15. barbanskog pjesnickog susreta BE-
SIDE U JATU 2025., vers do versa spleteno, zdrilih ka i jabuke zlatne,
ugodno, uhu i oku kvalitetnih, svako lito sve boljih, svidoce uno svoje,
da zivljenje je lipo 1 dobro dokle je ga i dokle je nas na ten svitu. Zrekli
smo ¢uda lipega i uvo lito, namotali joped lipo klupko fine preje:



LI 5¢T moja, to je sustanca! /I nikad ne zabi / Ca je naisa uzanca!
(Gracijela Putina); ,,Barban je moj grad / Tu san se rodija / Mladost
provodija i starost dozivija. / Tu bih i umrit rad...* (Milenko Bacac);
.Barban je / od starine gradi¢ / u ken je lipo zivit...“ (Taréizio Cizo
Bastijani¢); ,,... Tu su sidili nasi pradidi, didi i oci /1 pili dar neba, zem-
je i trsi, zaprt u boci... “ (Mirjana Berne§ Glavini¢); ,,... Dokle nan srce
tuce i gre, / bit ¢e i ljudi, i vina, i feste. “ (Lana Broskvar); ,,Kroz Zile mi
tece ta istrijanska krv, / Skura i forca kako teran...” (Nika Broskvar);
A Ca imas doma, blizu, / najbolje vidis kad pojes daleko...” (Eda
Budi¢); ,,...Tako je to u Zivotu, dva prava Glavanca /za dvi sestre iz
Sutivanca / volimo se i Stimamo...* (Jasna Buli¢); ); ,,...Od nicesa si
Cuda prokura, ¢uda put i lacan osta... " (Miranda Butkovic); “...bis mi
bila rekla: ,,Garofula moja, / tornaj se doma, jer tu si na svojen, tu je
zemlja tvoja!* (Edita Dolfini); ,,Crno vrime trdih noci / smih usa je /
kako da ga ni ni bilo... " (Drago Draguzet); ,,More upére sve gido, ca
je u srcu tido. / Pak néces nanke znat, a jubav ¢és spozndt... " (Biser-
ka Drndi¢); ,,Hiti oko tamo priko / di galebi kolo vode, / di srid mora
zvire zora... " (Nevia Glavini¢); ,,Necu te nikad ¢epat, / Ali ¢u se va-
Jjka rad u tebi frmat. // Moja. / Istra...* (Sara Grgorinic); ,,...harta na
stize zaddje, / siize mdterine su strle beside... " (Zivka Kancijani¢); ,, ...
Zivijenje, bilo kako bilo, / to je zapleteno pletilo... * (Elis Konovic); ,,...
Nami je lipo / dok nas ljubav / grije... / Prolic¢e je u nami...” (Alen
Kontosic); ,,...More préz krdaja. / Doprla se / vrata ud rdja... " (Denis
Kontosic); ,,Ljubav je una prava / ka ne dojde / u jedan dan... " (Divna

Kontosic); ,,...Orisanac se u dusi Stiman / jer san prve korake u skoli /
tote ucinija...“ (Mario Kontosi¢); ,,... Tvoja ljubav i dobrota / ustat ¢e
dio nasih Zivota...” (Anita Koroman); ,,...tvoje ruke me blize stis¢u, /

usta meka ljupce iscu... " (Nevia Kozljan); ,,Ki je uizeja / svit /i na krivi
krdj / ga zavrtija?...* (Dheeba Kozljan Skabig); ,....Ucer san pensala /
da si najbolji mladié / na svitu... “ (Lucija Krelja); ,,...Jucer moji didi, a
sutra se fidan, doj ¢e i moj Vazan... " (Milan Paci¢); ,,... Pak, ¢a ko justo
danas mora padat daz? / Jutri ¢e novo cvice zajt...“ (Ana Paus); ,,...
Uzivan, placen i srican naprid gren... / ... Sunceve zrake kroz grane / z
mekima prsti mi lice bukivaju i miluju... * (Marko Pekica); ,,... Nasmijmo
se /i zakantajmo po nasu / vinu lipu kantu nasu... “ (Elia Pekica Pagon);
,,Covik san ljubavi i mora, / sve luke svita san ubasa... " (Bartol Peresa);

,,...bukaleta se toci, storije se kazivaju, / tu srce je doma, u nasen kra-
Ju...”“ (Alida Perkov); ,,Mladici i divojke / spovidi su nan rekli svoje... "
(Damir Pletikos Koroman); ,,...bilo je zlamenje, / na traljama se nosilo
veliko kamenje... * (Dildo Plisko); ,,... Lipa si mi moja $¢i/ ma téebe doma
ntkad ni... (Marija Rojnié); ,,...Zagini me / da me nic ne ledi, / da se
ta teplina / frma... " (Nives Trost); ,,... Dice nideri, / Nanke babe i dida
/ Nideri ni viti...” (Stefani Trost); ,,...Zahvalni za milost Zivota / Své
radosti, mudrosti, trpljénja... “ (Loreta Ukota); ,,Ni mi ni teplo ni zima,,
/ sve je kako triba.... " (Nina Vale); ,,...Ma je bilo lipo po selu klatiti, u
prahu trilju igrati, / ... nis ne imati, a se smijati...” (Inda Zenzerovic);
,,...roze su uvenule / od velike tuge... " (Ana Blarezina); ,,Triba spati
poj. / Eko, gremo pocinuti za novi dan!..." (Mate Buzleta); ,,Nedilja
sluzi da se / fameja okupi... “ (Nika Buzleta); ,,U lusjeri ugnjisce gori, /
mojemu didu ledeno ni... " (Anastasia Glavinic); ,, Andeli su letili, cvice
su nosili.... “ (Angelina Koli¢); ,,E, kad smo muku ucinili, / homo kruh
umisiti.... “ (Filip Koli¢); ,, Tar ognjiste je lipo kako god obrnes... “ (Tina
Medvid); ,,.Svu volju i ljubav / zavisis na komostru...” (Nea Sverko);
,,Lipo disi z ognjisca... * (Kate Uckar); ,,I zrmani z grada dojdu u selo.
/ Forsi je malo / Ma je u srcu velo... * (Nika Uckar); ,,Fameju zvati i za
banak sisti / i pojisti.... ** (Nika Uckar).

Svako lito tako recen, pak €u i uvo, jubilarno, petnajsto. Sva-
ko lito piSemo sve bolje, naresli smo i restemo i naprid. Ni tega za
¢a nismo kapaci re¢ besidu, ma vajka lipu, za naprid potegnut, a ne
za hitat pod noge, nego vajka z krijancijon i postovanjen. Takovi smo
mi Barbanci, ne¢emo ufendit, a kapaci smo re¢ doprto prez se skrivat,
mogari pokle se i kajali, ma vajka za pravicu ud krstijana, Boga i svita.
Barbanski pjesnici su pozitivci, su krstijani, su za dobro delat i nacinit.
Barbanski pjesnici nisu trubasti ni trubili, vajka su njin o¢i doprte, ma
ne za Skrtacat eli trupat spod rebri eli u bubrige. Voni ¢e re¢ Ca triba
svaken, ma vajka z krijancijon, vajka u riSpetu, z zeljon za boljitak
krstijana i njigove fameje. Ki ¢e kapit, to je dobro; ki nece, neka mu
bude Za. Poete su u musken svitu nike pute vragu na putu i najraje njin
se podsmihne, a voni za to ne haju, svoju dobro znaju i lete zgor svih
tih ¢a bi se narugali. Zuz to Skapulivaju besidu domacu za pokoljenja
jos nerojena.

Pak, za uvo lito, petnajsto, san i ja, kako urednik, donesa moj
mali dar na oltar: akcentuira san, stavija naglaske, po mojen izboru,
na pjesme 7 barbanskih poeta (Drago Draguzet, Biserka Drndi¢, Zivka
Kancijani¢, Dheeba Kozljan Skabi¢, Marija Rojnié¢, Nives Trost, Loreta
Ukota). To je moj dar njin, moj regal, za pokazat da bi tako rabilo nasu
domacu besidu notat, ko ¢e uni ki se pena rode znat po nasu kuseljat.
To su note nasih besid barbanskih, ke mi samouki 1 ne moramo znat, a
za sve une naprid, ko njin z kolina na kolino ne prihitimo, almeno neka
ustane zapiSen izgovor z akcenti, pak ¢e znat to procitat kako rabi i
tamo pokle par stotin lit.

A poruka, ka i svako lito, vajka je una svejena: Pisite i naprid,
dragi moji, u miru, lipo, za sebe, za druge, za Barban i Barbanstinu, za
ti trdi nas koren barbanski! Zvonit ¢e naprid vase beside, pojt ¢e u svit,
svitlost vela ¢e bit. I ne daj se Bog nikada sramovat te nase mile beside!
Budimo sri¢ni ¢a je imamo, ¢a jos$ je zZiva, ¢a ¢emo dicu nasu, nuke i
pranuke, jo$ vadit tako, po nasu, kuseljat, ca ¢emo tu nasu dotu sréano
naprid nosit jo$ miljare i miljare lit, za sve une ki se jo§ nisu nanke ro-
dili, a Stimat ¢e je steSo i volit ka i mi. Lipi i mili moji, sriéno van bilo,
zdravo i kurajno! Vidimo se i klitu, 2026. lita, u Barbanu!

Orihi, par dan pokle Vazma, lita Gospodnjega 2025.

Denis Kontosié¢, mag.educ.

GRACIJELA PUTINA

gosca susreta i zbirke

Rodena 17. 8. 1964.u Brajkovi¢ima (Op¢ina Kanfanar), gdje i Zivi.
Osnovnu je Skolu polazila u Sosi¢ima (1970.-1973.) i u Rovinju (1973.-
1978.). Srednju je Skolu zavrsila 1982. u Rovinju. Zvanje odgajatelj je
stekla u Puli (Pedagoski fakultet u Rijeci — nastavne djelatnosti Pula).
Radila je u jaslicama i dje¢jem vrti¢u u: Vrsaru, Rovinju, Rovinjskom
Selu 1 u Lupoglavu; na radiju (Radio Eurostar Umag, HRP-Hrvatski
Radio Pazin, Hrvatski Radio-Radio Pula); na televiziji NIT u Pazinu;
u tisku: Slobodna Dalmacija, Istarski Glas, Valentina, Glas Istre, La
Voce del Popolo; u izdavastvu-marketing; u osiguravaju¢im kuéama:
Jadransko osiguranje i Helios osiguranje-voditeljica zastupnistva za
Istarsku zupaniju; paralelno je njegovala nemoéne osobe u domovima
za odrasle ili u njihovim domovima, a od ranog djetinjstva radi u
obiteljskom restoranu. Danas prati kulturna zbivanja u Istri i o tome
piSe na net portalima, kao i na Facebook stranici ART-Ist-i. Od 2014.
je u mirovini. Slika, svira, pjeva u crkvenom zboru, fotografira, snima,
reciklira razli¢ite materijale u kuci svojega djetinjstva, okruZena
mnogim kuénim ljubimcima, vo¢kama, lozama i cvijeem.

Kao pjesnikinja otkrivena je u osnovnoj skoli, u Rovinju, te
je svoje stihove govorila u Raklju na Susretima na dragom kamenu
i objavljeni su joj u Modroj lasti i u Panorami. Sudjeluje na raznim
manifestacijama u zemlji 1 inozemstvu, uz brojna priznanja i nagrade.
Godine 2023. pobijedila je na Medunarodnom pjesnickom festivalu
More na dlanu, koji se tradicionalno odrzava u Puli i Rovinju. U
Italiji su njezini ljubavni stihovi iz pjesme "ERO UNA MARIA
MADDALENA" proglaseni kao najljep$i ljubavni stihovi Italije za
2020. godinu, te je ta pjesma uvrstena u talijansku Antologiju najljepsih
pjesama Italije. Njeguje dijalekte, prvenstveno one koji se govore
u Istri, a ponaosob Istriotto, istromletacki i labinjonsku cakavicu,
te piSe na tim jezicima. Literarni opus joj je preveden na nekoliko
svjetskih jezika. Idejni je zacetnik i organizatorica glazbeno-pjesnickih
susreta "SUPA U MALOJ BUKALETI" , "NASA ZENA" i "SVETI

VALENTIN-U SVAKEN GRMU PIR" u Op¢ini Kanfanar. Od osnutka
udruge Dvegrajci, za promicanje i valorizaciju kulturnog i prirodnog
nasljeda Kanfanara i Kanfanarstine, njena je ¢lanica.

Gracijela je duhoviti veseljak i rado videna u drustvu. Ima Sirok
krug poznanika, suradnika i bogatu korespondenciju. Nema televizor u
kuéi i zivi uglavnom povuceno, mirno i skromno.

Gracijela Putina

JOS JE DO NOCI

Dica po korti tecu i skice!!
Ci¢ki po téplen &ré!!

Spékla je kriih 1 tizinu prontéla.
Svi su jili

Nikuji su se i népili.

Ona posudu pére

Své reguliva i distrigiva.

Facd nj6j se za ¢€lo takiva.
Cina tarvérsa je bila - svi od muke.
Svi u hlad bizé.

Po pi'si je svd mokra

Od slane "vode".

Ne zna ¢a Ce prije

Smii¢ena je sva

JOS je do nddi...

Samo da ne bi ki1 kapita.

Gracijela Putina

GREMO TRGATI

Tato, u nébo si gléda lito dan.

Da ne bi pada grad

Da li Ce pasti daz

Ca ¢e mriz pustiti.

Kopali smo, gnjojili, 0j¢ali, kiise brali, cimali,
povezali

I kavadanju kako postelju regulili.
Sad smo doma doparli §térnu.

Stégli glimu, Oprli bacve i svii konodbu.
Skare, brénte, $i¢i i karatéla -

To gré s nds u brajde.

Stitra grémo tigati!

M1 z€ne smo spékle krith

I u jltro je Uizina pronta.

Susédi i prételji ¢e nan pumoci.
Kantati ¢€mo, $torije puvidati i tigati.
Brénta za brénton i grojze gré u bacvu.
Grozdi su biili - ziti kdko cekin.

Une liplje ptistamo za zubiti

I za se pufaliti § njin.

Grozd na Istru spuduba

I m1 se pondsimo s tin.

Gracijela Putina

ZAVAJON

,,Gl€j, san pobrla jaja

(&3 da ti Ginin zavajon?“

Béba je u ¢ikari tikla i tikla

Dva zutanjka i dv1 zlice cuikera.

Pivo su jaja bila crléna, pak narancasta
a kad su dosla zita i ta kréma postala giista
z Zlicon san naplnila si {ista.

Béba Marlja me je, unako priz zibi,
Poli $paher bukila u Iase.

,1 S¢1 moja, to je Sustanca!

I nikad ne zabi

nw

Ca je nasa uzancal!*

MILENKO BACAC

Roden je 27.1.1954. Zavrsio je srednju skolu za mesara te radio
pola Zivota kao mesar u Mesoprometu, Pula, a potom do penzije u
Vodovodu, Pula. Vrlo je svestrana osoba.

Njegova strast su ¢itanje, proizvodnja raznih domacih proizvoda,
gljivarstvo, harmonika i pjevanje. Zivi u Draguzeti.

Milenko Bacac

DEBOTO LEDEN SAN TE
DOCEKA

Sviéen i te€en ti oko hize

Da me tvoja stara ne vidi.

Jos san jedan put zasvika, frma se 20 metri nize.
Lampadina se je nazgala, vrata zaskripala.
Pensan da ¢e do¢ moja mala,

Ma je stara brza bila, na njoju je kantridu sila.
Da héer niki i8¢ée, je stara marigala.

Ceka san je, svi se sledija, drhta od zime.
Stara je cutila as$ je brek name laja

Ma me ni moga vidit. Ja san se zad korune taja.
Stara se je Stufala i posla je spati.

Breku san mrvu mesa hitija, ni vise laja

A ti si me Cekala i skrivala se zad vrati.
Dosla si poli mene u zadnji momenat,

Ve¢ san stija doma poc.

Da gres spat, pidzamu si ubukla

Tvoja mat je ve¢ trdo spala

Unako sleden san te ¢eka

Fala Bogu do mene si rivala.

Teplinju si mi donila,

Kako prut san drhta. Zivot si mi spasila.

Da nisi dosla bija bin se sledija.

Tvoje me tilo tako jako steplilo.

Ja san voganj bija.

Ceka san te nikad ti ne zabin

Cekanje mi se splatilo

I nikad mi vise ni zima bilo.

Milenko Bacac

MOJI BARBANCI

Barban je moj grad

Tu san se rodija

Mladost provodija i starost dozivija.
Tu bih i umrit rad.

Barbanci su jako dobri ljudi,

Mrez njima je jako malo kukolja.

U podne eli u pono¢i ko na Placu dojdes
Lipu ¢ées besidu cut

I sigur budi da ti nidan ne naudi.
PiSen i trudin se,

Znan da san malo zakasnija,

Fosi bi ¢a od mene bilo,

Za mi je ¢a nisan poceja prija.
Nastavit ¢u tako do 100 lit

A pokle ¢emo vidit ¢a ¢ée bit.

Homo naprid i ne ubra¢ajmo se nazad
Stimajmo se jo§ uvo malo &a nan je ustalo.
Sve ¢a je grdo bilo zabimo,
Domislimo se na lipo.

Nas ni bilo i ne¢e nas ni bit

A Barban ¢e ustat.

Cuda je Barbanci ki su ustali

A je hi ¢uda i po svitu.

Neka Bog zivi sve Barbance,

Kadi god je ki, svima zelin sricu!

Milenko Bacac

SIROMASTINA

Ljudi se tornivaju z grada u selo,

Nikad su z sela hodili u grad

AS na selu je bila glad.

Da la¢ni ne budu u gradu su nasli delo.
Ki su mladi¢i bili, divojke su si nasli
Jos ko su na delu bile.

Mogari ko su na fitu bili

Ni laka bila ma steSo su se snasli.
Vrime se je sada ubrnulo.

Velika firma ka je brode delala,
Polovicu je Istre hranila,

U nebesa je posla. "Uljanik" se je zvala.
Starci se joped u selo tornivaju

Sve oko Pule hize su pozidali.

Hize svoje dici ¢e pustit

A uni Zele na svojoj starini umrit.

Ki je kmestinu proda, nima se kamo tornat,
Njihova dica imaju svoju dicu, visak su u hizi.
Ustarali su, u rikoveru ¢e finit

To su i prija mogli znat.

Furesti su sela pokupovali

Velike hize z bazeni u€inili

A uvi brizni ki su njin prodali

U gradu su siromahi ustali.

TARCIZIO Cizo BASTIJANIC

Roden je 12.9.1939. u Barbanu. Arhitektonski je tehnicar. Od
1963. god. zivi u Puli. Neumoran je i vrlo marljiv barbanski kronicar.
Promatra sve §to se u Barbanu dogada, te marljivo skuplja, dokumentira
i stvara arhivu sa Zeljom da se sa¢uvaju tradicijske vrijednosti i sve §to
je obiljezilo proslost Barbana. Svoje pjesme nije do sada objavljivao, a
odlucio je to uciniti u njegovoj 86. god. na susretu Beside u jatu.

24



Tarcizio Cizo Bastijani¢

BARBAN

Barban je
od starine gradic¢
u ken je lipo zivit

U Barbanu je

op¢ina, crikva, skola,
butiga, medig, oStarija,
picerija, perfin i farmacija

U Barbanu ni bilo vajk tako
Je bilo niko vrime

da smo mi iz Barbana

posli u niki drugi svit

da bi mogli bolje zivit

U Barbanu danas

mladi ustaju

i lipe hize uzidaju

Cuda je njih ki starinu tornaju

stare hize rinovaju
1 apartmane za turiste prontaju

Tarcizio Cizo Bastijani¢

COVIK

Covik kad je mlad
pensa da je Boga
za bradu ¢apa

Malo se je kojena
as zivljenje je
drugacija kvalita

Kad je malo uzdrija
se gambija
i malo drugaslje pensa

Sve vise skrbi i pensa
kako bi sebi i fameji
bolje zZivljenje prikura

Alora svaka stvar u zivotu

mora uzdrijat da se more
bolje duperat

Tarcizio Cizo Bastijani¢

MOBITEL

Covik je jenu lipu

i korisnu stvar, mobitel, inventa,
pak sve manje u zivo

s ljudi kuselja

Bi se stilo

malo s tin laskat

a$ bi moglo, ne daj Boze, kapitat
da ¢ovik zabi kuseljat

Kuseljat, kuseljat, kuseljat
i kakov put i zakantat,
pak ce Zivljenje

¢uda liplje i laglje pasat

MIRJANA BERNES GLAVINIC

Rodena je 16.10.1968. u Puli. Ljubav prema recitiranju iskazala je
u OS Joze Suran u Visnjanu, a potom je pocela i pisati pjesme. Godine
1989. udala se u Frkece, a od 1994. Zivi s obitelji u Italiji. Nakon duze
stanke, opet je pocela pisati poeziju na Cakavstini i na talijanskom
jeziku. Pjesme su joj objavljene u zajedni¢kim zbirkama pjesama
Beside u jatu, Versi na Sterni i u talijanskoj zbirci poezije Lagunando.

28



Mirjana Bernes Glavini¢

DAR NEBA 1 ZEMLJE

Uz more ko se kaj zikva zibje i SuSura...
Spod zimzelenega pina...
Usidrila se od kovanega Zeliza pankina..
Jena valiza.. ja...

I puna boca vina..

Oko mene note prosute po arji i moru...lito i mladost kanta
Galebi i ti¢i mrez note hitaju anke svoju muziku...
Pak ne znan ku lete ili plesu z vitron pod krilo
Dite je hitilo bili kamik i stakleno more razbilo...
Tu su sidili nasi pradidi, didi i oci
I pili dar neba, zemje i trsi, zaprt u boci.
Valiza... ja...

I prazna boca vina.

Cili zivot nismo ni$ drugo nego turisti
Ki pijemo muziku...
Slusamo nebo, zemju, more...
I gledamo kako ulovit sunce...

Mirjana Bernes Glavini¢

ZIVOT OKO MENE

Tvoja priroda se opusSteno odmara
napojena proljetnin dazjon
ki je na tiho pada cilu no¢.

Dusa moja nalazi hranu i mir
gledaju¢i svu tu Tvoju lipotu.
Ispunjena ton snagon i spokojon
s rados¢u ulazin u ovaj novi dan s Tobon
darujuc¢ svoj mir svakon zivon bi¢u koje susrecen.
Ti si Zivot u svemu
¢a je zivo oko mene
Jer Ti si Zivot u meni!

Mirjana Bernes Glavini¢

BREK

Cilu no¢ studijas kako bi§ usa iz hize
Si skopa Skuju u zemji za ujti spod mrize
Ugriza suseda za brgese ki se z metlon od tebe branija
Cepa kokos za krilo i napro je briznu ranija
Ne moren vise ljude pogledat u o¢i, jer lajes 1 hi ne pusti$ spat po noci
Sav smrdi$ po gnoju po ken si kopa za najti kosti
Z kozli¢on si se prez rogi stija bosti, sva dlaka je takana zate
jer si u prasé¢aku pa u pis$, na tebi ni Cistega vise ni$
Ne me interesa kad ¢e$ se tornat ni kamo si posa,
Tako blatan i diSpetljiv, Bog daj doma ne dosa!
Kad pasa kakov dan, brek se Cuje sam...
Kad pensa ¢a je uéinija, ga je perfinto sran, ...ga zaboli dusa...
Kapi da mu nideri ni lipje nego u onoj hizi iz ke je usa.

Kad pasa kakov dan, anke ¢ovik se ¢uje sam...
San zagrnula skopanu Skuju i popravila mrizu, pustila breka u hizu
..ne importa ¢a spacka pjastrele,
¢a se dlake takivaju za divan, stolice, gradele...,
...ne importa ¢a mu je uslo i je popisa puli Spakar kalotinu
Ni ¢a mu dah daje na gnjilotinu
Jer koko$ mu je oprostila za slomljeno krilo
Kad ju je brek pogleda na milo
Sused mu je da meso od juzine, oprostija mu je za brgese zruzene.

MrzZnje mrez judi ne bi bilo
Da se navadimo od breka gledat na milo
Poslala bin ga mrez skarane svjetske glavase
Da in pokaze ¢udesa ki dela jedan mali rep ki prijateljski mase

LANA BROSKVAR

Rodena je 6.4.2008. u Puli. Ucenica je 2. razreda srednje
Medicinske skole Pula, gdje pohada smjer fizioterapeutskog tehnicara/
ke. Clanica je KUD-a Barban te aktivna u njegove tri sekcije: literarno
- recitatorskoj, pjevackoj i plesnoj skupini. Zivi na Prnjani.

Lana Broskvar

U MIRU

Kroz ¢a si pasa, kad si se rodija,

kroz ¢a si pasa, kad si dite bija.

Ma kroz ¢a si sve pasa, kad si naresa,
kad si sebi svoju dicu zgoija.

A sad, kad si star,

provaj sve svoje spomene
na ta leta

u miru spravit.

Lana Broskvar

GUSTO

Sprid mene boska...
Seéen...

Seéen kroz gusto.

Dajen se desno,

dajen se livo,

pasan mreZ jene grane, pak
pasan mrez druge grane.
Nis ni vidit....

Zajden na put,

a kad ono, imala san ¢a vidit...
Sprid mene jako gusto,
veliki kup

Sparug...

Lana Broskvar

NIKAD JE JUTRI

Nikad su ljudi svi na kupu stali,

su se veselili

i harte igrali.

Vino pili

i dobrega prsuta i teplega kruha ili.

Danas su ljudi svi za se.
Nidan se ne pozna,
nidan z ninin ne ¢akula.
Svi su Stufi svega.

Zato sad kantajmo, nek se zna,
svit ni jo$ propa,

nanke nece.

Dokle nan srce tuce i gre,

bit ¢e i ljudi, i vina, i feste.

NIKA BROSKVAR

Rodena je 6.4.2008. u Puli. Ucenica je 2. razreda Tehnicke
skole Pula, smjer arhitektonski tehni¢ar. Clanica KUD-a Barban, gdje
je aktivna u tri sekcije: literarno - recitatorskoj, pjevackoj i1 plesnoj
skupini. Zivi na Prnjani.

Nika Broskvar

NAJDI SVOJE FUNDAMENTE

Zapostaj, nisi mimoza,

niki te mora zalivat i pazit,

ali reste$ sama.

Zato uéini nisto od sebe,

stani se, budi jaka,

ne skrivaj se jer znan da vridis.
Svaki je tu za nisto,

nidan ni prez fundamenta.
Samo ga najdi,

najdi ti fundament radi kega si tu,
za kega 7ivis,

uni put ¢e$ ¢uda tega ucinit...
Najt ¢es svoju vodu,

svoju ljubav,

svoju sricu, sve svoje ¢a meritas.
Resti...

Nika Broskvar

GRIH BI BILO POJ

Podno Ucke,
na krvavoj zemlji i krsu
kadi bura $vice zgojena.

Ma kako da tu ne zustanen?

Tu kadi sunce tepli nase more,

kadi se ¢uje nase domace CA i tepla besida,

kadi Stabeli kazun stoji i povida Storije starega vri-
mena,

kadi boskarin, koza i tovar,

zuz zlatni i meki zvuk roZenice i miha pasu,

kadi dido u konobi s pretelji briskulu i triSete igra
i na ognjiscu zuz kanat gustu i slatku supu dela,
dok njin baba prsut, kobasice i tepa kruh prontiva.

Kroz zile mi teCe ta istrijanska krv,

Skura i forca kako teran.

Tu san pustila svoje korenje kako stara ulika,

ma tu ¢u i zustat

a$ su moji fundamenti dimboki i tu su jo§ od davnih
davnin.

Nika Broskvar

KORENI NE PUSTE

Cujen kako da mi niki govori:
Fermaj se.......fermaj se.....
Tornagj se........ tornaj se......
Ma si pensan ki bi me vraga zva,
ne obracen se, gren naprid u tujinu.

Kad odjedanput

nisto me odzad prene...

Grli me i ljubi dite,

moja sjena, moje malo ja.

I govori:

,,Tu smo se rodile

i tu stani,

tu je tvoje mesto,

tu je tvoje sve,

a najvaznije tu smo T1i JA!*

EDA BUDIC

Rodena je 24.2.1969. god. u Pazinu. Osnovnu $kolu zavrsila je
u Zminju, a srednju $kolu u Pazinu. Do udaje je Zivjela u Mareti¢ima.
Udajom je Barbanka. Radi i Zivi u Zminju, ali dio vremena provodi
u barbanskih Draguzeti. Pisati je pocela nedavno. Sudjelovala je na
pjesnickom susretu Beside u jatu 2023. 1 2024. god. u Barbanu, Versi
na Sterni u Vizinadi i na recitalu Josip Ozimec u Mariji Bistrici. Pjesme
objavljuje u ¢asopisu Kvaka.

TETA PEPA NJIHOVA

Zasiguro je particela,

kadi zivi Teta Pepa Njihova,
najstabelija u komunu.

Murve, bila i ¢rna, delaju buli hlad,
hrusvi¢ uzori prvo tih drugih,
a spod kolarice je stara barka
od nevoda z Milana,
najnarednija za nesilo,

pak tamo pobiremo jaja.

I takovih ¢udesi je nebrojeno.
Stesi, najvec¢i mirakul

su Storije ke, bi re¢, tamo rodiju
kako nigderi drugderi!

Eda Budi¢

SUBOTA JUTRO

Ples od bekari

i mladih ragaci ki se vade,
tamo zad pulta,
koreografija altroke
“Labude jezero™!

Nosi se meso,

rize,

peze,

mota,

dodaje.

Otpiru se i zapiru vrata,
srite se susedi,

prontiva se za po¢ na kafe,
zove se doma ¢a je justo rabilo,
da se ne bi ¢a pozabilo!

Najbolje meso je u nasoj bekariji:
narizeno z smihon,

posoljeno z dobrima Zeljami,
popapreno z pozdravon,

u subotu jutro,

kad sreti$ justo svih

u toj butigi!

Eda Budi¢

MEDUGORSKE KARTULINE

Najbolji dar moru bit

palice od titana

ke zduraju tvoju pezu

ac put na kega se uputis

bude u hip kambjan:

dojdes drugamo

- ma justo tamo kadi moras bit!
Kad i8¢es bolje

bude da od vajk imas ono najbolje,
samo ti to niki mora rec.

Ku samo svakidanje stvari,
velike i male,

delas najbolje ¢a mores,
mirakuli ¢e siguro doc.

A ¢a ima$ doma, blizu,
najbolje vidis kad pojes daleko
i kuntento se na svoje tornas

z vricon lagljon i jacon,
pronton za je jopet napunit.

JASNA BULIC

Rodena je 30.8.1958. Po ocu iz Sutivanca, djevojackog prezimena
Medan¢ié, a po suprugu iz Glavani. Zivi u Vodnjanu, gdje je zavrsila
osnovnu S$kolu. Srednju turisti¢ko-ugostiteljsku Skolu zavrsila je
u Puli. Poeziju piSe od osnovne $kole, kada su joj i objavljeni prvi
radovi u zborniku Cakavéic¢i (1972., 1973.). Bila je 15 godina ¢lanica
Literarne udruge Cvitak iz Vodnjana, kada je sudjelovala u raznim
manifestacijama poezije. Izdala je tri samostalne pjesnicke zbirke:
Zajedno u ljubavi, U dusi zauvijek dijete 1 Uzburkane misli. Pjesme
su joj objavljene u vise od devedeset zbornika, gdje je objavljivala i
duhovnu 1 haiku poeziju.

BIJA SI BIJA

Buntovnik s razlogom, pun adrenalina,
ovi svit si na bolje kambijati stija,

ma nisi riva, nisi riva,

destin je od svega jaci bija.

U dusi roker, za nas heroj i jocker,
punih plu¢ si zivija!

Bija si bija, sve ¢a si stija,

tezak, sportas$ i pravi mladic,

svuda letija kako 1 ti¢,

kako da si zna da ¢es§ mlad pojti kja.

Fermati te ni moglo bas nis,
sam sebi si bija najbolji autfit
i kad si bija disjokej, za sve pretelje ok.

Jasna Buli¢

Zato danaska za te neka ova rock glazba sviri

da naSe duse umiri.
Po morskih vali s leterom u boci,
ove beside ¢e 1 do tebe morem dojti.

Bija si bija, sve ¢a si stija,

na kusinu sa zvizdama sada spi$

i nidan na oven svitu ne more ti nis,
vajka si bija svoj mladi ¢ovik!

U dusi roker, na$ heroj i jocker!

Jasna Buli¢

Govorija si da te zivot bas i nece,

da nimas srie, ma ste$o se nisi da,

vajk si s kurajon naprid hodija

u bolje vrime si virova i nisi ferma!
Reka si mi prije nego ¢es poj,

da ni vazno koliko je lit u nasem Zzivotu,
nego koliko je zivota u nasih lit!

Jasna Buli¢

DVI SESTRE ZA DVA BRATA

Mi smo van dvi sestre,

uzenjene za dva brata,

zivimo jena do druge

i cija zivot smo skupa

dile¢i i grdo i lipo, vero nan je lipo!
Ma §torija o nami justo je za u kanat
i sad ¢u vam je poviti.

Moja mat i moja sekrva delale su skupa

na ekonomiji i vajka su se Skercale.

Moja bi sekrva mojoj materi rekla:”Vrajza ona kola
ka su te z Dalmacije dopeljala,

¢a se nisu rastakala!”

A moja mati njoj: ,,Muci Luce, ja imam dvi $¢ere,

a ti dva sina, mogle bimo biti prije!”

A Luca: ”Ma ¢a, ¢a govori$ , moji sini za tvoje Scere,
to maj ne bude, dokle san ja ziva!”

Ma, destin je svoje ucinija i

i dvi §¢ere za dva Lucina sina uzenija!

Tako je to u zivotu, dva prava Glavanca
za dvi sestre iz Sutivanca,

volimo se i Stimamo

jeni na drugega pensamo,

¢a ¢es lipse od tega,

zivimo lipo u slogi spod ovega neba!

MIRANDA BUTKOVIC

Rodena je 8.3.1964. u Puli. Zivi u Bileti¢i s obitelji, gdje joj srce
kuca u ritmu domace zemlje i topline ognjista. Ve¢ dugo, u trenucima
tiSine 1 nadahnuéa, pretac¢e dusu u stihove, posveéene nasim ljudima,
selu 1 dragoj Sv. Mariji od Zdravlja. U njezinim pjesmama odzvanja
glas proslih vremena, mirisi djetinjstva i ljubav prema korijenima. Do
sada nije objavljivala svoje pjesme.

Miranda Butkovié¢

NAS UTAC

Svaki dan se ga rikordan

I s njin kuseljan

Kako je sve brzo pasalo

Kako bez njega, prazno je zustalo
Kako fali da urdina, zakune i zavice,
Kakov je Zivot bez bokuna srice

Na laz uz drage, lac si stavija,

Repce lovija i potiho se smija.

Vajk si nisto povida, vajk mornaricu spominja
Svu Dalmaciju preplovija

S jarbola u more pa i ziv osta

Od nicesa si ¢uda prokura, ¢uda put i la¢an osta
Sve nan pustija, svih volija, ni mrava nisi zgazija
Daleko gori si posa

Ma steSo si jos tu

Kako da si jopet dosa, i u javiiu snu

Utac nas zavajk si tu

49



Miranda Butkovié¢

MILKA

z Marcane za Hreljice je posla
70-tega lita u Dobranov korat dosla
Lipa visoka radiSna zena

I $¢eran je dala lipa imena

Na kurijeru je s nas hodila

Sprid poli Sofera sidila

Svakega lipo pozdravila

I pelicu nosila

Kad smo rivali, drito bi u korat zavila

Nikamor se ni pacala, justa i direktna
Postivala svakega s puno riSpeta
Oc¢ima toplin, lipo te gledala
Osmjehom diteta, te nagradila

Delo je delala u trikotazi “Arena”
Milka je bila posebna zena

Uz zvuke makin 1 miris vune

Od krojarnice do peglaone

Znala je delati i kantati

Kako da najliplja zvona zvone

Boga je molila, Majku Bozju castila
Vaze darovala, cvice zalivala

Za sve ti Milka fala!

Kako da jos ¢ujen tvoj zvonki glas
“Ma ¢a fala — crikva je za svih nas”

EDITA DOLFINI

Rodena je 6.5.1978. u Puli. Djetinjstvo je provela u Hrelji¢ima sa
svojim noni¢ima. Nakon dugogodis$njeg boravka u inozemstvu, vratila
se u svoj rodni kraj, gdje ponovno pronalazi korijenje i inspiraciju.
Pise poeziju nadahnutu djetinjstvom, s ljubavlju prema svom kraju,
nastoje¢i sacuvati korijenje i lokalnu bastinu ¢akavstine. Do sada nije
objavljivala svoje pjesme.

Edita Dolfini

BABA ZORA

Dok san mala bila,

s tobon san svo vrime pasala i uzivala.

Vrime bi teklo, a ti si mi vajka lipa kumpanija bila.
Sve si me navadila, od kruha misiti do S§iti,

od molitve do kako ljude i zemlju ri§petati.

Sve se domisljan kako smo po ulicici do skole

hodile i pjesmice kantale,

obe bimo do Kuji¢i sve na pamet znale.

A kad bi no¢ pala, s tvojon bin rukon najslade zaspala.

Lita su pasala i sve se domiSljan,
kako nan je lipo bilo,

kako smo se smijale i kantale

i vajka Storice od davnine povidale.

Od susedi do zrmani, svih si ri§petala

i vajka bi§ niku pikulecu svima poslala.

Tvoje su se ruke nadelale, a meni najdraze bile,
magar su teSkega dela provale, ma ¢uda su one
prokurale.

Babo moja, srce te jos zuzame Cuje

i domislja se ka i da je ucer bilo,

kako bi$ mi bila rekla: "Garofula moja,

tornaj se doma, jer tu si na svojen, tu je zemlja
tvoja!”.

DRAGO DRAGUZET

Rodom je Barbanac, aroden u Puli 1951., gdje se nakon Skolovanja
zaposlio u Uljaniku. Od 1972. svira vijolin (usna harmonika), pjeva
u crkvenom zboru i uéi svirati crkvene orgulje, a 1978. pocinje se
baviti folklorom, kao svira¢ miha i ostalih istarskih instrumenata. Od
1980. izraduje 6 vrsti izvornih istarskih instrumenata, te poducava
njihovu svirku i izradu. Glagoljicu pocinje pisati 1993., a poducava |
druge u pisanju glagoljicom. Poeziju pise i govori od 1985. Objavio je
samostalnu zbirku pjesama Fina preja (1994.). Pjesme su mu objavljene
u zajednickim zbirkama susreta Versi na sterni (Vizinada), Beside u
Jjatu (Barban), u zajednickim zbirkama Literarnog kluba Uljanik, kao
i u nekoliko antologija Cakavstine. Osim poezije, piSe i kratke price iz
Zivota istarskog ¢ovjeka. Zivi u Puli.

Drago Draguzet

VILIJA MALE SVETICE

Srid mora znicu gore,
a brod ore brazde
jO$ od vrimena débli i gélij, zdavna zoréne,
tamo z prave bande
tine na lako miSaju drobne vale,
kako da glédaju jeli dobar pit,
z liva zmika se GOli
jO$ ki hip
po Giljnemu moru line bonace
u vili ¢éka nas miilo,
zad njéga zvonik od Gospoje,
a kui¢e, kako na sliki, milo uzidane
i ¢eljad nasmthna,
vecerds je plés, tdnac, tdnec
zuiz méh, mTh, misinu
zuz sopéle, rozenice, tororo.
JOS niste razumili, niste razumili
kadi san na viliju Male Svetice €li Gospoje.
Boga u Loparu.

Drago Draguzet

PONUDBA

Pokle spovida
na pravu Boga
zamukle su beside
1 ubisile se za $piriince peéine
kako po ti¢i i pd misi
nanka ne zIi¢u, u strahu
od svitla u nd¢i nevidnih,
Ca?
Ca imaju ¢a r&¢ na mudéé,
a pontidba je u dobroj viri
na milo spiséna

w7z

SRICNO!

Drago Draguzet

PLAMIK SVICE

Ctno vrime ttdih ndéi,
smth Usa je
kako da ga ni ni bilo
u pjésmi nika ztika besida,
zad stolon stolica prazna
i pijati z i¢on prazni,
da nazdravin z mizolon
plnin nicesa,
€ko réka san ti malo mi je ¢lida
sam sobon se pogovarit,
pak ti u¢ini kako i ¢a mores i ¢&§
za lipGtu Zivljénja,
a ja moren ¢ekat,
molit, ljubit i trpit.

BISERKA DRNDIC

Rodena je 15.12.1959. u Puli, s djevojackim prezimenom Camlié.
Do svoje 14. godine Zivjela je u Camli¢i. Nakon toga se s roditeljima
i sestrom preselila u Pulu. Zavrsila je osnovnu Skolu u Barbanu, a
srednju skolu i Pedagoski fakultet u Puli. Po zanimanju je diplomirana
uciteljica razredne nastave. Svoj radni vijek zapocela je u Osnovnoj
skoli Neven Kirac (sadasnja OS Sijana), gdje je radila do mirovine
kao uciteljica razredne nastave, a od rujna 2023. je u mirovini. Ljubav
prema poeziji je njegovala i kod svojih ucenika. Pjesme je pocela pisati
u srednjoj $koli i nastavila sada u mirovini. Zivi u Puli.

Biserka Drndi¢

TRDA GROTA

Kad se vizen u tvoj hlad,
zabin na svoj jad.

Na tébi, ttdoj groti, lezin
1 tvoj jazik kapin.

Ca mi povidas, dok me u more rivas?
Svragon sveé plisti 1 Z1vi zivot z gusti.
Nemdj clida pensit. Vréda ¢€S se rabijat.
Svit ni kako rabi. Své gido zajno zabi.

Pensaj na svoje zdravlje
as po¢ ¢ES u ocdt, zaspravlje.
Cuda hi je, u tvojih Iit, poslo vréda na unf svit.

MG¢i noge u lipemu moru. Cilida njih to ne moru.

More upére sveé gido, ¢a je u stcu trdo.
Pak néces nanke znat, a jubav ¢&S spoznat.
Na tébi, ttdoj groti, lezin
i tvoj jazik kapin.

Ca mi triba si znéla.

Sébi si me tornala.
Fala, fala, fala!

Biserka Drndi¢

LINARDA

Kéako malu me mét Linarda zvila,
a$ zajno poté¢ nisan znala.
Vijk san niku skizu imala,

dok se $ njon nisan svadit rivala.

Unt piit bin tékla ¢a triban ucinit,
ko ne bi mi zIépa mogla doletit.
Ja paran da Linarda nis bila,
kad bin stéso délo ucinila.

Sad kad san u Iéti,
Linarda mi joped u pensir doléti.
A jane znan ITna bit
1 gambijat bin stila ti svit.

Zajno bin nisto délala, zalivala, vita kopala,
kiihala, z pijati rompala...
DOk se ne bin Stufala
i od triida na postelju pala.

Sad bin tribala 1ina bit
1 malo se umirit.
Od Linarde ni L ni zustélo
i ¢uda se téga gambijalo.

Ma ne bi mi mdja mat,

ko bi z1va bila,
nikad vise Linarda govorila.

Biserka Drndi¢

SVRAKA

Jéna lipa Svrika, ¢tno - béla,
¢a na mojén barkiinu déla?

Ucer i danas mi nisto govori,
forsi da me voli?

Ne képin njoji jazik,
ma znan da daz pjeza njoji krik.

Daz je i pivi plit donésla,
svOja imida kréla strésla.

Na ogradi je kdko na korzu §&c¢ila,
pak se 0ko sébe zagledala.

San je slikat pensila,
ma z postelje se nis dala.
Kéko Sempijana san bila.

Poletit san je pustila.

Una sad na krovu kric¢1 1 kri¢1.
Moju diisu 17¢i i 17¢i.

Mat je méne i dicu Svriake zvala,
a$ smo kricale zgor njoje glave.
Vijk smo se rad téga smijile,

1 mréz sobon Skercale.

A sad, taren slize
i Clijen daz
ki pada priko mdje riize.

NEVIA GLAVINIC

Rodenaje 25.1.1959. u Puli, u kojoj je provela djetinjstvo i mladost,
gdje je zavrsila osnovnu, srednju ekonomsku i Visu ekonomsku $kolu.
Po ocu je iz Prhati, a po muzu Barbanka. Majka je dvoje odrasle djece.
Pisanjem stihova pocela se baviti u nizim razredima osnovne $kole, na
knjizevnom jeziku i na ¢akavstini. Pjesme su joj objavljene u Skolskim,
katoli¢kim i priru¢nim ¢asopisima i knjigama. Godine 2017. objavila je
samostalnu zbirku pjesama Ca fepli dusu. Zivi u Barbanu.

Nevia Glavini¢

CA JE BILO JE PASALO

No¢ je Skura, pada rosa,
ne vidin ni prst sprid nosa,
samo dah tvoj poli uha...
Cutin, nesto se tu kuha.
Rekla san da me ne ti¢es,
poli mene da ne Svices,
ma od tebe ni koristi,
vajk po svoju, vajk si isti.
Tvoje ime usi bode,
ja san zedna na srid vode,
daj mi mira za navike,
nazgala san tvoje slike.
Ca je bilo je pasalo,
sri¢e malo je duralo,
Stufa san te priko guta...
Hodi, makni mi se z puta!
Capala san bolju srecu,
vise s tobon posla necu,
Studijan u bolje dane
da u srce drugi stane.

Sad se samo jo$ Speran,
poli tebe kad pasan,
da se nec¢u ubrnut
i za tobon ni zdahnut.

Nevia Glavini¢

DRAGI MOJ TATA

Dragi moj tata, eko, sad bin ti rekla
da ja san se kalala, tamo od kud san potekla,

tu u tvoje kraje i na tvoje grude,

sudbina je stila i moj zivot da bude.
Zna$ da ni mi lako tako govorit,
as ¢ovik za nazad ne more hodit,

ma kamo god pogledan, tu bin stila bit,

asto vidin tebe i tvoj rojeni svit.

Tu, zajno priko strane, kadi si se rodija,
1 meni je zivot destin ucinija,
kako da si svojon krvi natopija staze,
da i tvoja dica po njima polaze.
Ljubav me je moja tamo dopeljala,
da se jedan dan i ja Barbanka buden zvala.
Vero ni mi za, asto u tvojemu kraju
kako doma svi me po tebi poznaju.
Pitom je ti narod i svi, ki su te znali,
rada se domisle i re¢u da njin fali
takovih ljudi ki su kako ti kantali
i, vajka kuntenti, desnu ruku dali.

Ti si zna poStovat sve, 1 svoje i tuje,

i diga si glas za pravicu da se Cuje,
vajk pronat za delo i za kumpaniju,
zaspravlje i za Skerac, da se ljudi smiju.
Za svoje trude nikad nisi bacilja
1 za svoju zemlju si zdravlje regala,
ma od svega ti je fameja bila najvaznija,
a najvise tvoja Zora ku si najvolija.

Nevia Glavini¢

Kantat po domacu me nisi navadi,
za to danas ne baciljaju nasi mladi,
ma valcer i polku smo rado zaplesali,
dok nas grdi destini nisu frmali.
Grda te je bolest uzela prerano
1 da ustara$ ni ti bilo dano...
Sada tebe ni, daleko su ti dani
kad u skolu si hodija tu na Prnjani,
a tu ti je i zadnji dom suden bija...
Sad je s tobon i ona ku si najvolija.

Ustala san sama, tu blizu, priko strane,
gledan zadnji dom, kadi su moje grane.
Najmiliji moji, ki ste mi zZivot dali,
od vas iman sve, ma bez vas mi ¢uda fali!

Nevia Glavini¢

NA SRID MORA RAJ NA ZEMLJI

Kada projdes lungomare,
Puntizelu i Fazanu,
zagrabi to plavo more
da ti zabljesne na dlanu.

Hiti oko tamo priko
di galebi kolo vode,
di srid mora zvire zora,
i daleki brodi brode.

Tu se more z nebon ljubi,
kada dan zapire o¢i
1 miseCina zlato sije
na pucini u srid no¢i.

Jos je zdavna neki barba
ucinija raj srid mora,
neka svi svit more vidit
to blago brijunskih dvora.

Ca ni bilo, se stvorilo
i intrade i dardini,
z svega svita dobrenani
oleandri, palme, pini...

Blago se je nakotilo
i bestije svake vrste...
sve od mora pa do neba
tu Bog stavi svoje prste.

Nevia Glavini¢

Sad se narod z svega svita
prepeljiva priko mora
da se divi toj lipoti,
¢udesima rajskih dvora.

Na srid mora raj na zemlji,
nasoj Istri to je kruna...
Se Stimamo ¢a imamo,
blago mora i Brijuna!

SARA GRGORINIC

Rodena je 13.10.1994. u Puli. Skolovanje je zapoéela u Osnovnoj
Skoli Barban, nastavila u Gimnaziji Pula te zavrsila na Filozofskom
fakultetu u Rijeci, smjer kroatistika te se dodatno educirala kao
uciteljica mentalne aritmetike. Osim u nastavi, radi kao voditeljica na
Radio Korzu (Rijeka). Clanica je literarno-recitatorske sekcije KUD-a
Barban. Svoje pjesme objavila je u zbornicima Beside u jatu i Rijecke
perspektive. Zivi u Rijeci.

Sara Grgorini¢

NECU
Neéu te dat ninemu,
A dilit ¢u te svima.

Necu te zazivat,
Ali ¢u na dugo i Siroko o tebi povidat.

Necu te nikad ¢epat,
Ali ¢u se vajka rad u tebi frmat.

Moja.
Istra.

ZIVKA KANCIJANIC

Rodena je 1950. u Hrelji¢i. Zivi u Vodnjanu. Pie poeziju i prozu
na Cakavstini i hrvatskom standardnom jeziku. Objavila je 5 samostalnih
pjesnickih zbirki: Komo moje duse, Zrhi ud udori, [zmedu Njega i mene,
Zog na lastri i Spod kusina, te prozno djelo Vija lipa. Zastupljena je u
sve 4 zajednicke zbirke Literarne udruge Cvitak iz Vodnjana, ¢ija je
1 suosnivacica, a to su: Raznobojni cvjetovi, Razglednice u ogledalu,
Zagrliti zvijezde 1 Obrisi srca. Pjesme su joj objavljene u nizu zbirki
i zbornika: Versi na Strni, Beside u jatu, Susret rijeci Bedekovcina,
Recital Josip Ozimec, vise izdanja Kulture snova, Casopisu Zvona i nari
1 dr. Zastupljena je i u pjesnickim panoramama Seljanski susreti 1992.
- 2012. 1 Versi na Sterni 1994. - 2013.

Zivka Kancijani¢

PISMO MATERI

Na srid Sufita, u drvénoj validi

s kon uzdavna nidan ne vijada,

kiis pozuténe harte se za dno ulovija.

Pismo materi, z lapezon napiseno iz logora 1957. lita.
- Ja sédn sri¢no riva, sad san u Latini, ja i jo§ dva.
Neécu ti pisdti iména, po plitu smo se zmocili,
lashttilo je 1 su nas gonili, mi smo ti pit bizi bili.
Uprdsti, lizeja san par murélic¢i kobasic iz Sufita
i zadnji kiis kriiha iz spite poli Spahera.

Skuzaj, se Speran da ¢u se vréd snaj,

pak ¢émo se jopet svi naj.

Ca je dalje pisilo se vise ne vidi,
harta na stize zadije,

stize méterine su stile beside.
Ttda su to bila vriména.

Miika je stce hranila,

ni bilo mobitela ni telefona,
pisma su ritko dohdjala

i bila n1di kontroléana.

Ni viSe ni matere ni sina,

skiipa su tamo di ni kunfina.
Sigurna san da ga mati sad gfli,
a$ si ni nikad uprostila

da je zavijk iz hize posa

préz da ga je oko vrata ulovila

i blagoslovila.

Zivka Kancijani¢

ULIKA

kéd bin ti vrnula své radosti
¢a si mi dala
priz vélikega kiisa sébe bin ustila

péno se siince visoko digne

i pramalice krédju gré

ti zazhtis 16ge ulik,

kako da se siince splisti na nje

pak hi ljubavnic¢ki millije, forcu njin déje
dok se ne z&¢mu sveé tine male

zeléne bobice

cilo se lito z sincen driize

iz kdmika piju, z€mlju cikdju

ti¢i njin u krosnji kantéju

Cvicki ¢vice, arja se dimi, z€mlja dihe lovi

ta mizerja Ca tlo tréfi

alju timbro dartje

¢a ¢e tamo na Mihodlju

iz bacve zadavati

z profiimon istrijanskin

kéga sdmo uvd tlo more darovati

Zivka Kancijani¢

NOVI MENI

¢a se to tdmo kuha
véliki 16nci na Spaheru
mo¢ni z puhélicon

u zar psu

prontivaju lomacu

ki ¢e njin ¢a, ¢a ¢e njin ki

oni su kithari

paliti ¢e i zariti, dok se ne skitha
¢a su napensali

pak ce zIiti na pijate

¢a 1 kako se njin para

svit ¢e to poglicati

mogdri ¢e u giitu njok ustati

bozica pravde amenovati jilo

novi ment ud kéga boljega ni
za nje

ELIS KONOVIC

Rodena je 3.10.1975. u Puli. Odrasla je u Jovi¢ima na Prostini.
Osnovnu $kolu pohadala je u Malim Vareskima i Krnici, gdje i zapocinje
njezin interes za pisanom rijeci, kroz recitatorsku i literarnu grupu.
Srednju Tehnicku skolu, smjer gradevinski tehnicar za visokogradnju,
zavrSava u Puli, a od tada radi u istom geodetskom uredu. Velika
inspiracija su joj ljudi i njihov Zivot, rodni kraj, tradicija. Voli prirodu,
fotografiju, glazbu, knjigu. Uz pomo¢ obitelji i prijatelja, otvorila je
dvije Male slobodne knjiznice - kuéice za knjige, u rodnim Jovi¢ima i
u Juric¢ev Kalu. Svoje pjesme objavljuje redovito u zbirkama Beside u
Jjatu, a do sada je radove objavila u vise od 40 zajednickih zbirkiiu 4
samostalne. Zivi s obitelji u Juri¢ev Kalu.

Elis Konovi¢

SAMO CA TE NI

Kada te ni,

moji dani su dugi,
dazljeni,

u glavi je samo muk.
Cide se po lastrah,

cide se po licu,

kaplje zalosne.

Kanat je zamra,

beside u gutu frmane,
samo uva mrva §perance
more Skapulati

¢a je u libru zivota
zapiseno

za te i za me.

Kada te ni,

no¢ se kala,

ma, meni se ne spi.

Tepli dih,

u kantuniéi usan mali smih,
pod lancunon $akreti zdrh,
kada dusi falis,

a, tilo trepi...

Sve mi je, samo ¢a ni,

tu si, samo ¢a te ni.

Elis Konovi¢

FUMINA KAMENICA

Baba je napro zalosna bila,

kada je poli Slovenke Fuminu kamenicu vidila.
Nanke gledati to ni mogla,

komo¢ da je “dobar dan, parona” beside smogla.
Ca su to vrgli u nju? To je grih ud Boga.
Kamenica je za domace ulje,

sve drugo, ud gorega je huje.

Pokle je doma povidala,

da je Fuminu kamenicu poli Slovenke vidila.
Da nisto reste z nje.

Kakove su to Strigarije?!

Napro je moja baba zalosna bila.

Ni njoj se to pjezalo,

nanke malo.

Nikada je kamenica ¢uda vridila.

Fameja § njon se dicila.

Fuma je kamenicu za zlato drzala,

a, mala Luca je najzad tu luSecu

za dva Centezima prodala.

Elis Konovi¢

ZIVLJENJA PLETILO

Sidila je na Skrili i Saptala.

Svakoj brazdi na rukah ime je dala.

Da je gledan, ni znala.

Pognuta pod staron smokvon je pensala:
zivljenje, bilo kako bilo,

to je zapleteno pletilo.

Ca brze igle delaju,

klubaki se bolje razmataju.

Zgubis punat, se tornas,

raspletes, nanovo upletes,

vi$e ni nikad unako.

Eli pustis zbalj.

Zbaljanen, anke dojde kraj.

Ma, ne zabi$, ga vidi$ i znas,

kasno je da se tornas.

Boga moli$, da jedino ti badas.

Ne spiS. Po no¢i se para,

da cija svit za tvoje grihe zna.

Pak ¢a... Ne me intereSa.

Sidila je na Skrili i Saptala.

Da je gledan ni znala.

Kosti trudne, na ubrazi usu$ena so i bo...
pensire, nemire, Sperance, ufanja, fidanja,
sve €a se u ten jenen zivljenju trefilo,
sve ¢ani i ¢a je bilo,

sve je, kako Zivljenja pletilo.

ALEN KONTOSIC

Roden je 14.3.1976. u Puli. Osnovnu, srednju skolu te Fakultet
ekonomije i turizma Dr. Mijo Mirkovi¢, zavrsio je u Puli i 1998. stekao
zvanje diplomiranog ekonomista. 2001. je zavrsio dopunsko pedagosko-
psiholosko obrazovanje nastavnika pri Filozofskom fakultetu u
Puli, a 2011. poslijediplomski znanstveni studij poduzetniStva i
makroekonomskog managementa na Fakultetu ekonomije i turizma
u Puli te stekao znanstvenu titulu magistra znanosti. 2018. je zavrsio
dvije revizorske specijalizacije u Zagrebu, a 2023. struc¢ni studij
medunarodnog poslovnog prava u Ujedinjenom Kraljevstvu. Od
2001. radi na Sveucilistu u Puli, a radio je i u drugim znanstvenim
ustanovama i poslovnim subjektima kao vanjski suradnik. Objavio je
vi$e znanstvenih i stru¢nih radova i ¢lanaka. Od ranog djetinjstva bio
je umjetnic¢ki nadaren: 1988. bio je najmladi crta¢ stripova u bivsoj
Jugoslaviji, sudjelovao na EX temporama i dr.

Alen Kontosi¢

PROLICE U NAMI

Zima je rivala
duga, hladna.
Daz pada,
vitar $vice,
bura rusi
sve od reda.
Nami je lipo
dok nas ljubav
grije...
Proli¢e je u nami,
a zimu
ni ne vidimo,
ne ¢ujemo.
Odori jasmina,
rozic i cvica,
to je ono
¢a nas drzi
do prolica.

Alen Kontosi¢
VOLIN

Volin tvoje tilo
meko, profumano,
vajka zZivo
kako Bogu dano.
Volin tvoje oci
¢rne kako bliste,
tvoja usta meka
i poljupce
kada si damo.
Volin tvoje ruke
kako me grle,
volin kad mi
reces milo:
,,Lipi moj tic....
Volin kad govoris§
istrijansku besidu,
a samo ja razumin.
Volin kad mi rece$
da je zivot lip
jer ziviti s tobon
sve mi je regalano.

Alen Kontosi¢

POLTRONASI

»Pomo¢, pravica...
to je ono Ca svi zele
ma poltronasi
u zlatnin kantridah
gluhi se drze.
Narod u cilen svitu
na $iroko $kici
ma samo je malo
poltronasi
ki hi ¢uju i vide.
Kriza svaki dan,
sve veca i veca
po cilen svitu
nemir je donesla.
Kadi su stara vrimena
kada su poltronasi
iz zlatnih poltron
na narod pensali
1 baciljali
kad bi molili:
»Pomo¢, pravica...

DENIS KONTOSIC

urednik zbirke

Roden je 13.6.1959. u Puli. Po zanimanju profesor inZenjer
strojarstva (magistar edukacije), zaposlen u Istarskoj Zupaniji kao visi
savjetnik za ceste 1 cestovni promet (2004. do danas). U poduzeéu
Uljanik, Pula, radio 23 godine (1981.-2004.) kao projektant, menadzer
za kvalitetu i rukovoditelj odjela odrzavanja. Predavac strojarske grupe
predmeta, u viSe Skola i ucilista, preko 30 godina (1985. do danas).
Nacelnik Op¢ine Barban u 4 mandata (2001.-2017)). Pjesme su mu
objavljene u 4 samostalne zbirke pjesama: Suncu se ubrnut (1993.), Dih
(2007.), Vorihi dih (2012.) i Suncestok (2022.) te u vise od 55 zajednickih
zbirki, zbornika i antologija: u 6 zbirki Literarnog kluba Uljanik, u zbirci
antiratne poezije Via crucis Croatiae — Istarska molitva za Lipu nasu
(1992.), u 32 zbirke Versi na sterni (1994.-2025.), u zbirci ori$anskih
pjesnika Na Brisku (1999.), u antologiji modernog istarskog pjesnistva
1 caistoikaj (1997.), pjesnickim panoramama Seljanski susreti: 1992 .-
2012. i Versi na sterni: 1994.-2013., u zajedni¢kim zbirkama pjesama
na labinskoj cakavici: Merli¢i od ca (2015) i Cakuloda na Turjone
(2016.), u 13 zajednickih zbirki Beside u jatu (2012.-2024.) te raznim
casopisima. U razdoblju 1988.-1998. pisac i govornik humoristi¢ko-
satirickog Cakavskog lika barba Mate (Radio-Pula, Radio Istra, Glas
Istre). Urednik je ili recenzent u 15-tak zbirki ¢akavskih pjesama
istarskih pjesnika, te urednik 15 zajednickih zbirki susreta barbanskih
Gakavskih pjesnika Beside u jatu (2011.-2024.). Clan uredni¢koga
odbora zbornika Barbanski zapisi, sv.1.—13., znanstvenog skupa u Cast
barbanskog kanonika i knjizevnika Petra Stankovica, te autor desetak
struénih radova znanstvenog skupa (tehnickih, povijesnih). Clan je
Drustva hrvatskih knjizevnika (Zagreb) od studenoga 2024. god. Ima
status hrvatskog branitelja (licko ratiste, prva crta bojiSnice — 1994.).
Zivi s obitelji u Orihi.

Denis Kontosic¢

ZELJA

Njoj u sanj

S€lo spi.
Svitla ni.
Dim dimf.
Breki 13ju.
Bizera no¢.
Strige bizeé.
Strigiini lezé.
Zvizde ne spé, bizero laste.

Spis?
Sanjas ca?

San Sakréto
dosa ti u san;j?
Smijes se, ¢a ne?
Kantas kanat nas?
Krvavi tvoji ubrazi
na misec€ini se lasté.

Tvoj za bit, z rukon u riiki,
ubrazon na ubrizu,
po voblaki mekljastih
raskantdno za se takat,
préz mekih kréli
razvigurano za letit,
sveé bin da za se
u te utopit.

PRAMALICE

Zivljénju

Voci zaprtih,
umamljen,
préz vitra i kréli,
plivan i letin...
Ubrdze mi mizle
stince miluje.
Cvice sad kraljiije.
Tiho tamnin...

Ne biidi me!
San tih, préz glasa,
u rdju zelenine...
Voblake meke
u blavini brojin.
Ni sam ne znan
ko Z1v sdn, ko mi't,
ko spin...

Udor bistrine,
Sarega cvica i trave,
basélka i rumenije...
Sve u jenén se vrti,

ka i vir zivljénja.
Dih dimbok,
ud Utke do mdra,
a tilo se smije...

Denis Kontosic¢

MORE U VOKU

Mojen coku labinsken

Ka i mora,

pisa zapesta

u srid noéi...
Ariju 18¢e tilo...
Rabi zvit, vikat,
se kako skoporit,

se uslobodit,

uzivit...

Pak blavina,
bizera svitlovina,
zagospodari...
Arija dbjde &ista
i véla bistrina...
More préz kraja.
Doprla se
vrata ud Raja.

Lipo je umirit,
moj Trgét 1 more
zasanjat...

A sdnj te ponese
tdmo zgOr mora...
To kv zakiiha,
za kaplju mora
u voku imat.

84



DIVNA KONTOSIC

Rodena je 6.4.1950. u Puli (rod. Cabruni¢), gdje i danas Zivi.
Osnovnu skolu zavrSila je u Vodnjanu, a gimnaziju pedagoskog
smjera 1 Skolu za administrativnog radnika u Puli. Bila je zaposlena
u Okruznom sudu 1 na Pedagoskom fakultetu u Puli, a 1989. otvara
samostalni ugostiteljski obrt, gdje je radila do umirovljenja 2001.
Druzenje sa bojama, crtezima i pisanje pjesama, zapocela je u ranim
Skolskim danima. Tijekom skolovanja bila je ¢lan literarne, likovne
i dramske sekcije. Vrlo rado piSe, slika i bavi se keramikom. Pjesme
su joj objavljene u zajednickoj zbirci oriSanskih pjesnika Na brisku
(1999.), te u zajednickim zbirkama Radost postojanja i Beside u jatu
(2013. - 2024.).

Divna Kontosic¢

TRAVERSA

Kad san mala bila najraje san volila
poli dida oko ognjista
na klupcicu sisti.

Baba mala sva ud reume pognuta
uzela bi brentu i na put se upravila.
Vrime je pasalo nami poli ognjista

i kad je baba dosla poli vrati se fermala.
U traversi punoj suhih grancic
iz Sume hi donesla
a na ramenah brentu punu vode nosila.
Sva zadihana traversu je razvezla
1 granCice na pod sve stresla,
did je skocija i brentu raskrca,
a babi suza na o¢i je potekla.

Bila je mucna, a$ tesko njoj je bilo i u€inila mi je milo.
TraverSa oko pasa svih kolori ud gran i zemlje
najbolje o svemu govori.

Sluzila njoj je utrti suze kad potecu,
lavi¢ u kraj z ugnjista maknuti i ruke svoje utrti.
Traversa je bila kako stari libar ki bi puno reka
za ¢a je ona vajka sluzila.

Imala je sve odore
ud hrane, pota, ud teskega Zivota.

Bila njoj je sve da pokrije brhan
kega je Cuvala za feste i svaki dan.

Divna Kontosic¢

LJUBAV

Ljubav je una prava
ka ne dojde
u jedan dan.
Ona ne pita
ko dajes
ili uzimas.
Ona kad
u vene tvoje ujde
ne zajde vise van.
Ne briga je
ko si lipo regulan
ili traversan,
ko bile lase
na glavi ima$
ili si pituran.
Ko hoditi ne mores
ona ¢e ti ruku dati
1 samo prava ljubav
¢e se tako pripoznati.

Divna Kontosic¢

KAZUN

Na kraju brazde
poli debelega zida
stara je ulika
granami svojima kazun skrila.
Puno lit je tote
svoje misto kazun za vajka nasa
i prava je festa
kad dojde kumpanija.
U zimi unutri voganj nas grije,
dobra uzina i vino
i lipo je viditi kumpaniju da se smije.
Ud dazda i teplega sunca
brani nas i ¢uva
1 ko bura zapuse u njemu biti
prava je bravura.
Jos ud nasih starih
stara uzanca je ustala
i ne bih volila da bi propala.
Lipa moja dica
Cuvajte kazune
oni su spomeniki istrijanske kulture
i nase mladosti ud davnine.

MARIO KONTOSIC

Roden je 3.2.1949. u Puli, gdje je zavrSio osnovnu Skolu. Oba
roditelja su mu bila iz Orihi. Srednju Skolu zavrsio je 1966. u Puli, za
zvanje automehanicara, a 1972. Skolu za vozaca motornih vozila. Od
1971. do 1992. radio je u veletrgovackom poduzecu Istra, a do odlaska
u mirovinu, 2003., radi u vlastitoj automehanicarskoj radioni. Tada
se mogao posvetiti svijetu umjetnosti, sviranju harmonike 1 slikanju.
Clan je Medulin-Arta. Sudjelovao je na vise skupnih slikarskih izlozbi.
Pjesme su mu objavljene u zajednickoj zbirci oriSanskih pjesnika Na
Brisku (1999.) i zajedni¢kim zbirkama Beside u jatu (2015. - 2024.).
Zivi u Puli.

Mario Kontosic¢

GAROFUL

Davne 68.
za u vojsku san se prontiva.
U stacionu puno lipih divojéin
doslo me je viti
dok san harmoniku svirija.
Jena bionda mlada suzami u oku
do mene je dosla i lipo poljubila.
Regalala veliki garoful
crveni, profumani
i placu¢i mi rekla da ¢e njoj biti
ud dalje grdi dani.
Garoful san stavija u libar-kalendar
zapra ga i ¢eka dok finin biti militar.
Pokle dva lita ta bionda mala
meni je Zena u zivotu postala.
Garoful u libri¢u do danaska stoji
i 58. lito do danas broji.
Suh i kolor kambijan
ma vajk u srcu
dragi cvit regalan.
Ni se raspa, dobro se drzi,
¢uva nasu ljubav
i lita broji.

MOJA PRVA SKOLA

U Puli me mati rodila,
u Vodnjanu krstila,
OriSanac se u dusi Stiman
jer san prve korake u skoli
tote ucinija.
Svako jutro rano san se usta
da bih kroz bosku
do Petehi na noge riva.
Na putu smo se braboskali,
jedan za drugin tekli
i do skole rivali,
u klupu bimo sili,
spod banka borse stavili,
a odori sira i smokvenjaka
cilo vrime su mamili
da pojdemo ¢a prije marendati.
Najliplje dane
u toj Skoli san pasa
di su me naucili prva slova pisati
ka nismo nikad
pozabili.

ANITA KOROMAN

Rodena je u Kavranu 1949., udata u Prhate, majka dva odrasla
sina. Osnovnu $kolu zavrsila je u Puli. Kao djevojka, radila je u Italiji,
a potom je duZzi niz godina bila sezonski radnik. Domacica je i jako
voli domacu besidu. Pjesme su joj objavljene u zajednickim zbirkama
Beside u jatu (2018. - 2024.). Zivi u Prhati.

92



Anita Koroman

DRAGA NASA

Uvo ¢a danas piSen

triba da znas.

PiSen u svoje ime

iu ime svih nas.

Kakova ¢a si ti

jako se malo rodi.

Vajka si vesela i nasmijana,
svakin se fermas

i sve naSe beside na kup spravljas.
Ako kemu triba ¢a pomo¢i
ucinit ¢e$ 1 po noci.

Tvoja ljubav i dobrota
ustat ¢e dio nasih zivota.
Kuhas jako dobro kafe
zato se u subotu

poli tebe najdemo

susede sve.

Stimas nas sve

kako si vajka znala,

zato ti draga moja

od svih nas

veliko fala!

NEVIA KOZ1JAN

Rodena 18.3.1961. u Puli, gdje je zavrsila srednju skolu i Pedagoski
fakultet, te stekla zvanje nastavnice predskolskog odgoja. Zivi i stvara u
Golesevu, nedaleko Barbana. Ve¢ 40 godina bavi se aktivno kulturnim
amaterizmom, kao ¢lanica KUD-a Barban. Autorica je tekstova dviju
monografija koje je do sada objavilo Drustvo. Clanica je Hrvatskog
sabora kulture i dobitnica priznanja 2018., 2020., 2021., 2023. 1 2024.
god., kao zaviCajna pjesnikinja. PiSe poeziju, haiku, kratke price i
novele na éakavskom dijalektu i hrvatskom knjizevnom jeziku. Clanica
je udruge Kultura snova iz Zagreba i jo§ nekoliko nacionalnih udruga
pisaca i pjesnika. Do sada je objavila 3 samostalne pjesnicke zbirke na
cakavskom dijalektu i hrvatskom standardnom jeziku. Poezija i proza
su joj do sada objavljene u 120 zajednickih zbirki u nasoj i zemljama
regije.

LITNJI VIHOR

U litnji dan, znenada,
grdi se je vihor diga,
kopu rascufeta,
snoplje z prnata

po guvnu razbrea.

Debele kaplje dazlja
padat su pocele,

a vihor je u balaviske
z dubi nosija lis¢e

na sve mile kraje.
Nego nas je prenuja

z kakovon je forcon puha,
hita, ubra¢a, munjesa,

kako da ¢e hizu ponesti ¢ja,

fosi ustanemo prez krova.

Ud jedan put je vihor dosa,

u litnji dan nevrime donesa,

sve do kosti nas sledija.
Prontat se nismo rivali,
usni¢eni smo svi ustali.

Nevia Kozljan

U OCI TI STIJEN

Okolo nas no¢ je tepla,
kako dan sviti mise€ina,
tvoje ruke me blize stiscu,
usta meka ljupce i$¢u.

Snapaju sentimenti,
domisljanja, pensiri,
mira ni spokoja ne daju,
po dusi mi vrtuljaju.

Da letin mi se para,
zvizde bin z rukami takla,
drzis§ me, u o¢i gledas,

§ njima sve povidas.

U njima Stijen ¢a pensas

i da me ninemu ne das,
tvoje o¢i kako modro more
po ken bordizaju moje sanje.

U oci ti Stijen sve lipote,
ke ¢uvas samo za me,

h tebi se blize stiséen,

z usti ti slatke ljupce pijen.

Nevia Kozljan

DVI KUMPANJICE I SUPA

Kada dojdu zimski dani,
liplje je u hizi nego vani,
¢uda se tega smicnega zgoda,
tako se je trefila i uva Storija.

Dvi su se kumpanyjice stale,

poli starega ugnis¢a ud grot

na karigun su sile i ¢akulale,

da njin se pije supa, obe su znale.

Parona je veliku bukaletu
punu ¢rnega vina donesla,

na prag ud ugnjisca je vrgla,
na muletah kus kruha upekla.

Pak Zvelto zlicu cukra usula,

z krijancijon jeno malo

domacega ulja ud ulik kapla

i §¢apac papra, da supa bude bolja.

Svako toliko su bukaletu

do nosa dizale i diSile, misale,
pokusale, malo si gut mazale,
pak cakulale, ¢akulale, ¢akulale...

Pile su i ile, deboto i zakantale,
tako sve do pokle podne durale,
za ni¢ drugo $krbi nisu imale.
Sve njin je dobro ta dan hodilo,

u Stumigi hi je vino napro teplilo.

DHEEBA KOZLJAN SKABIC

Rodena je 6.5.1998. u Puli. Osnovnu S$kolu zavrsila je u
Barbanu, klasi¢nu gimnaziju u Pazinskom kolegiju, a 2022. zavrsila je
preddiplomski studij ranog i predskolskog odgoja na Sveucilistu Jurja
Dobrile u Puli. Od svoje desete godine ¢lanica je KUD-a Barban u
plesnoj 1 recitatorskoj sekciji. Pisati je zapocela vrlo rano, a za svoj
18. rodendan izdala je samostalnu zbirku pjesama Mrez oblaki (2016.).
Pjesme su joj objavljene i u raznim zajedni¢kim zbirkama. Zivi u
Golesevu kraj Barbana.

PETNAJSTO JATO
Petnajst ptti

u no¢ su zletile
i na svojih kréli
beside nosile...

Petndjst litnjih noé¢i
nizad su se tornale...

I ne porta
¢a je svaka drugdjca.

Ma najliplje su
svojén jatu kumparile...

I da bi jos ¢uda pat
justo kdko i noéas
poletile... po svitu
se razletile!

A k Iitu se joped

stdle 1 nike nove
vérse spensile.

Dbeeba Kozljan Skabic

KRIVI KRAJ

Ki je tizeja
svit

i na krivi krgj
ga zavrtija?

Zmaklo se je sve...

I kdko da nis zaspravlje
vise ne merita.

Sveé danasnje luséce
nisu nanki kap
u moru Stébelega.

Remeéngo je zdavni
i své vise ¢e 1 bit!

Nisu zaldd rékli

da pametan ce skrit
onod s Cin Ce se
Stuipido Cinit!

LUCIJA KRELJA

Rodena je 4.11.2006. u Puli. Osnovnu skolu zavrsila je u
Barbanu, a sada je maturantica srednje Strukovne Skole u Puli, smjer
tehnicar nutricionist. Od 2. razreda osnovne $kole, ¢lanica je folklorne,
recitatorske i vokalne skupine KUD-a Barban. Pjesme su joj objavljene
u zajedni¢kim zbirkama Beside u jatu (2019. - 2024.) i Kako ca zvoni
va Zminje (2019.) Voli prirodu, Zivotinje i druzenje s prijateljima. Zivi u
Hrboki u peteroclanoj obitelji.

Lucija Krelja

PAMET U GLAVU

Vajk mi to povi,
ko z kurijeron u $kolu gren,
ko z kolegicami u ples,
ko z mladic¢en na kafe...

Moj tac mi vajk urdina,
da ne zabin
u svoju munjenu glavu
pamet stavit za sve.

UCERA I DANAS

Tako blizu,

a veliku razliku ima.
Ucer san pensala
da si najbolji mladi¢
na svitu,

a sad znan
da san krivo imala
jer san te danas
bolje upoznala.

MILAN PACIC

Roden je 26.12.1961. u Puli. Po ocu je iz Paci¢i, a baba mu je
bila Foska Licul iz Zeliski. Pise na Gakavici i knjizevnom jeziku.
Pjesme su mu objavljene u dvije samostalne pjesnicke zbirke: Nek nam
dusa nebo ljubi (2008.) i Zitnica misli (2012.). Zaposlen je kao vozaé
autobusa u Pulaprometu. Bavi se folklorom i zborskim pjevanjem. Zivi
u Banjolama.

Milan Paci¢

LIPA MOJA

I crvena i siva i bila, svaderi mi je lipa.

Slusan u njoj triestinu, rozenicu i zvuk miha.

Ticen je svojin tilon pasivajuci po njenih puti.

Rada bin joj zvika "Krasna moja" i znan da ¢e Cuti.
O "Istro, Istro mila, dome roda hrvatskog"!

Molin za te nebeskega oca i duha presvetog.

"Oce budi volja tvoja" da srce joj dan.

Jucer moji didi, a sutra se fidan, doj ¢e i moj Vazan.
Amen..., neka tako bude..., za pocetak i kra;!

Milan Pacié¢

CA SMO

Ca smo se rodili

Ca smo se krstili

Ca smo se zgojili

Ca smo se uZenili

Ca smo unuka dockali
Ca smo trudni bili

Ca smo u crljenicu finili
Ca smo...

je bolje, nego da nismo!

ANA PAUS

Rodena je 5.8.2001. u Puli. Osnovnu $kolu zavrsila je u Barbanu,
a srednju Ekonomsku $kolu u Puli. Studentica je druge godine Fakulteta
za odgojne i1 obrazovne znanosti u Puli. Uziva u radu s djecom, radi
u dje¢jem vrtiéu kao asistent. Citati i pisati na ¢akavstini pocela je u
osnovnoj koli. Clanica je KUD-a Barban injegove literarno recitatorske
sekcije. Njezine su pjesme objavljene u zajednickim zbirkama Beside
u jatu (2016. - 2024.) i Kako c¢a zvoni va Zminje. Dolazi iz Orihi, a
trenutno zivi i radi u Puli.

Ana Paus

BUDI KUNTENAT CA SI TU

Budi kuntenat ¢a mores i ¢a znas.

Pak, ¢a ko justo danas mora padat daz?
Jutri ¢e novo cvice zajt.

I ko moras pojt i kadi ti se ne gre,

nimaj straha, jopet ¢e§ doma dojt.

Ne mora$ sa svima kuseljat ko ti se ne da,
ma forsi ¢e ti pokle biti za.

I forsi si bas triba re¢ ono ¢a nisi moga.
Recu da se ne pojidas oko svega toliko,
pensas, da ni to tako lako,

ali ki zna, imaju 1 pravo,

a$ 1 to pasa i joped more$ bit na miru.
Ma, samo kratko, nisto ¢e joped dojt.
Ben, onda ¢a? Jeno malo laskaj!

I justo danas nimas volje za nis,

ne moras imat, ali pazi

vrime ¢e brzo pasat...

Nike pute ne vidi$ da moras malo viSe pensat
na ono na Ca ritko pensas,

smij se, voli, uzivaj i sve ¢a more$ iskoristi.
I budi kuntenat ¢a si tu

i Ca more$ ovo slusat i kapit.

MARKQO - Ivan PEKICA

Roden je 20.3.1943. u barbanskim Sajinima. Novinar, pisac i
pjesnik, scenarist, umjetnicki fotograf, reziser, profesor i gost predavac
na hrvatskim fakultetima s temama iz komunikologije, marketinga i
odnosa s javnoScu. Magistar edukacije suvremenog hrvatskog jezika
i komparativne knjizevnosti, a specijalizirao se u komunikologiji
i PR edukaciji (1980.). Rezirao je vise od 150 propagandnih filmova
i reportaza te preko 300 radio poruka. Udruzenje propagandista
Hrvatske proglasilo ga je komunikologom godine; na kongresu IAA-a
u Barceloni 1992. izabran je u 40 najvecih svjetskih uglednika iz
podrucja komunikologije; No limit festival, 2007. u Sarajevu, uvrstio
ga je medu 6 najpoznatijih komunikologa regije. Dobitnik je brojnih
nagrada za filmska i radijska ostvarenja u New Yorku, Cannesu,
Portorozu, Zagrebu i Beogradu. Poeziju piSe na ¢akavskom narjecju, a
do sada je svoje pjesme objavio u ¢asopisima Epoha i Hrvatsko slovo, u
22 zajednicke zbirke pjesama (1 u SAD): zbirkama Beside u jatu (2011.-
2024.), zbornicima Matice Hrvatske, Ogranak Umag (2012.-2014.), i u
SAD-u, u antologiji svjetske poezije (2001.). Godine 2015. objavio je
svoj prvi literarni CD pod naslovom Istro mila moja, lipa mati moja, a
2016. zbirku pjesama s istim naslovom. Objavio je i samostalne zbirke
pjesama Kadi su vni dani (2020.), Brkasto vrime (2021.) 1 Vijadajuci
kruz Zivot (2022.). Zivi u Zagrebu.

Marko Ivan Pekica

BESIDE U JATU
PETNAJSTI PUT

Ka srica, ko veselje,

petnajstega pomaja vega gospodnjega lita,

po petnajsti jubilarni put,

u nasen lipen Barbanu ¢emo se stati

i svitu jo$ jedan libret ljubavi

prema nasen CA s ponoson poslati.

Lita tako vreda naprid gredu ili

kako bi stari Latini rekli:

Tempus fugit

da ne mores virovati da je ve¢ petnajst lit pasalo
od vnontar kad smo se prvi put

u nasen dragen Barbanu stali

i svi skupa svitu povidali koliko volimo

nasu CA besidu.

Svako lito bilo nas je sve vise i vise

kako i nasih versi ljubavi prema nasin korinima.

Nase Beside u jatu su naSe pravo bogatstvo.
Nase Beside u jatu na tako lipi mod govore
ki smo, ¢igovi smo i kakovi smo.

Cuvajmo hi kako o¢i u glavi,

za$ nan naSe drage Beside tako ¢uda veljaju.

Marko Ivan Pekica

NA VRATI BOLJUNKE

Na vrati Boljunke stojin.

Z livega boka didova Jazinka se do vale kaliva,

a do nje je meni tako draga nasa Jazinka.

Z desnega boka je, pak, Peladina Jazinka.

Po najlipljen putu na svitu naprid srican gren.
Zgor mene dizu se veliki dubi.

Z njihovih gran mali ti¢i skupa z vranami,
svrakami, Sojkami i lastavicama

okolo pominjuéi se i kantajuéi lete.

Uzivan, placen i sri¢an naprid gren.

Vitar pomalo puhlja i na tanko mi lipe kante kanta.
Sunceve zrake kroz grane

z mekima prsti mi lice bukivaju i miluju.

Vero ne znan kad zadnji put vako sri¢an san bija.
Ve¢ san poli Sarmetovca, na Polje naprid gren,
blizu su i Pulizecke i njih ¢u ubajti.

Necu se fermati, za$ jo§ za dana

na Veliku Stiku bih stija rivati

i u hladu, na zelenoj travi, zaspati

i u sanjima u ditinjstvo sri¢an se tornati.
Boljunko moja, najdraza bosko moja,

toliko sri¢e si mi kako malen ditetu darovala!
Viruj mi, nikada te ne¢u zabiti, nemoj ni ti mene,
Boljunko moja, ljubljena i nezabljena!

Marko Ivan Pekica

POLI MORA

Na nasoj velikoj groti poli mora sidin.
Tuznin pogledon po moru Secen,
largo gledan, vale slusan

i u sebi placen.

Vitar sve jace puse,

bile galebe u letu zanasa.
Vali su sve ze$¢i 1 sve jaci.

U grote se zaletivaju

1 svoje kante kantaju,

a ja moju dragu Adu zoven

1 potiho njoj Sapcen:

Ado, ljubavi moja najveca,
najdraza sri¢o moja,

toliko te volin, toliko mi falis!
Poli mora sidin

1 na vrimena pensan

kad vode skupa smo sidili,
strasno se bukivali,

za ruke se drzali

i zivotu se veselili.

Ja sada zalostan pensan

i z moren i vitron kuseljan.

ELTA PEKICA PAGON

Rodenaje 16.9.1971.u Zagrebu. Hrvatska pjesnikinja, publicistica,
marketinska stru¢njakinja i umjetnicka fotografkinja, magistrica
edukacije, glavna urednica digitalnog casopisa Epoha, portala za
kulturu komuniciranja. K¢éi je poznatog hrvatskog komunikologa
Marka Pekice, rodenog u barbanskim Sajinima. U Zagrebu je
zavrsila osnovno, srednje i1 fakultetsko obrazovanje (studij engleskog
i talijanskog jezika i knjizevnosti). Zavrsila je i poslijediplomski studij
amerikanistike. Usavrsavala se u Italiji i Velikoj Britaniji. Novinarskim
radom bavi se od rane mladosti. Radila je za vise multinacionalnih
kompanija, gdje je obnasala duznost direktorice marketinga i prodaje,
te vodila odnose s javnosc¢u. Poeziju piSe od rane mladosti. PiSe na
hrvatskom i engleskom jeziku. Objavila je tri zbirke pjesama: Sama
(1998.), U podnozju neba (1999.) 1 Ljiubavne pjesme (1999.). Poeziju je
objavljivala u raznim domac¢im ¢asopisima i zbornicima, te u SAD-u,
u viSe antologija svjetske poezije na engleskom jeziku. PiSe i prozu.
Objavila je knjige eseja: Globalno usijanje (2008.), Manifest humanosti
(2015.) Oci naseg vremena (2015., 2016.), The Wisdom of Aramis (2018.,
engleski jezik) i Putem duha (2020.), te svoje najopseznije djelo (1.147
str.) Na Diogenovu putu (2010.; knjiga intervjua s istaknutim ljudima iz
raznih podruéja ljudskih djelatnosti). Zivi u Zagrebu.

Elia Pekica Pagon

ZNAJMO DATI

Pogledajmo se u o¢i
1 sve ¢emo si reci.
Nasmijmo se

i zakantajmo po nasu
vnu lipu kantu nasu.
Budimo kako ti¢i
svaki na svojoj zici
naSega inStrumenta

1 zasvirimo slozno
himnu ljubavi i zajednistva.
Dajmo muziki usi,
dajmo valu more,
dajmo suzi lice,
dajmo ditetu mater,
dajmo svitu sricu.
Budimo pocetak
svakega kraja,
dopriti ¢emo

vrata BojzZega raja.

VOLITI

Svaki ¢ovik mora znati
da bi volija druge ljude
najprije mora sebe voliti,
sebe ziviti,

svoje sanje sanjivati.
Peno vnontar

sri¢an ¢es biti.

Peno vnontar ¢es

kako jena velika ljubav zgledati.

Peno vnontar svi ¢e

u tvojoj blizini

zeliti biti,

Stimati te

1 svin srcen te voliti.
Volin, voli§, volimo se svi!

Elia Pekica Pagon

MASKE

Kako volin vnu narodnu:

ki ti se zali — njemu uzmi,

a vnemu ki ti se fali — njemu daj!
Kad to skapi$

zajno prid sobon vidi§ masku.
Tin bi na to reka:

Maske, maske,

svaderi okolo nas maske.
Zasto tako sebe prezentivati?
Za Ca lazi, za ¢a maske?

Budi to ¢a si.

Volin Cisti obraz i

doprto srce

napunjeno lipoton

prave, iskrene ljubavi.

BARTOL PERESA

Ivan Neruda

.....

Roverka - Kadeta). Osnovnu $kolu pohadao je u Sajini, a srednju
Skolu, elektro smjera, i majstorsku $kolu zavrsio je u Puli. Studirao
je ekonomiju u Puli. Poslovni je Covjek, izumitelj 1 pjesnik. Bavi se
izumima i inovacijama, s kojima je postigao, na svjetskim izlozbama
inovacija, znacajna priznanja. Poezijom se bavi od djetinjstva. Svoje
pjesme potpisuje pseudonimom /van Neruda. Pjesme su mu objavljene
u nekoliko zajednickih zbirki pjesama Literarnog kluba Uljanik i
susreta Versi na Sterni, kao 1 zbirkama Beside u jatu (2012. - 2024.).
Umirovljenik. Zivi u Puli.

Bartol Peresa

COVIK SAN LJUBAVI I MORA

Covik san ljubavi i mora,

sve luke svita san ubasa,
gospodar san malega $kolja,
samo san u ljubavi sri¢u nasa.

U srid lita miseca jangusta,
pensir te¢e na toju lipotu,
kako bi to lipo tilo gusta,
spunija bin si sanje u zivotu.

Ne vidi se, ma na srcu pise,
ti si zena i od meda slaza.

Za me nima medezije vise.
Moja si, moja, od sveg draza.

Pute sri¢e sam san sebi dopira,
spomeni se u meni na te jave,

a u meni vajk zivi ljubav i vira
na toju ljubav i na ljude drage.

Sudbinski si divna zena mora,
merita$ se ponesti priko praga,
zavolila si sve ¢ari malega Skolja.
Toja je ljubav mojen srcu draga.

Bartol Peresa

IVE NONIN

Mali san bija, kad me mati poli none pustila.
Vrimena su grda bila, mora si zabrati stazu pravu,
a$ ko ne moga si u svaku dobu noéi i zgubiti glavu.
Nona je od ljudi bila jako Stimana, nikad ni bila sama,
navadila me kroz zivot letiti, bila mi je kako mama.
Niku ¢udnu forcu smo imali, vajka se skupa drzali,
tugu smo nosili u sebi, steSo smo i za radosti znali.
U 8kolu nis hodija, ma san na pamet molitve molija.
Kad san malo zresa, u crikvu san svaku nedilju
hodija,

ministrant bija i bilu koSulju za vrime mase nosija.
Volija san biti u svaken delu bolji i u sven biti prvi.
Nona se ¢inila, a$ san u $koli bija bolji nego drugi.
Zvali su me Ive Nonin, priz oca i matere me zgojila.
Od malih nog sri¢an san bija, a$§ me je nona jako
volila.

Nona mi je bila tac i mati, valja je cilega zivota
Stimati.

119



Bartol Peresa

MOJI BARBI

Moji barbi, moga oca mlazi brati,

posli su po svitu, bolji Zivot jiskati.

Mati he je do portuna kumpanjala,

od Zalosti suza njoj je u travesu pala.

Da ¢e to dockati, ni mogla virovati,

da ¢e u starosti sama u hizi ostati.

Obecana zemlja, Merika i Argentina,
najliplja lita posli su po stazi sojega diStina.
Trideset lit je pasalo, kad su z hize posli.
Mati he je ¢ekala, nikad nisu doma dosli.

Od svih zvizd, najveca ka je vajka svitila,
materina zvizda, za sva vrimena se ugasila.
TuZan dan je u meni, a$ ja niman none druge,
crikvena zvona zvone, a ja sluSan suze moje tuge.

ALIDA PERKOV

Dr.sc. Alida Perkov, rodena je 24.8.1952. u Puli. Poezijom i
proznim sastavcima pocela se baviti u srednjoskolskim danima, te su
joj radovi objavljeni u vise brojeva Casopisa Istarski borac. Posljednjih
godina pise poeziju za pjesniCke susrete Versi na Sterni i Beside u jatu.
Njezine su stihove uglazbili Peni Dekleva Radakovi¢ i Bruno Krajcar.
Objavljuje znanstvene radove i monografije iz podrucja drustvenih i
humanisti¢kih znanosti vezane uz gospodarstvo Istre. Predsjednica je
udruge poslovnih Zena BPW Pula, osnivacica je Platforme - asocijacije
hrvatskih udruga poduzetnica i saveza Jadransko-jonskih udruga
poduzetnica-BPW AdrionNet

Alida Perkov

Z1DI

Na proli¢e zidi nisu goli,

Se zgusla koruna

Nikle $paroge i bljusti.

Brnestra se zuti

Creki kantaju

I babe ve¢ pod hladon kunseljaju.

Ma ¢a je uno uzad zidih?

Kakova je uno hiza?

Siva, brez krova, brez $kurih

Brez ruze, brez ladonje, zimi brez ljudih?
Namisto baladura od stine, sivo staklo
S turistin od svakakove navade.

Zide ne moremo tornati

Korune po selih ni.

Sve se kambijalo

Usta je stari Liznjan na spomin.

122



Alida Perkov

POD STARON LADONJON

Pod staron ladonjon, na Muntu u Liznjanu,
Se igraju dica, a stari kunSeljaju,
skupi se selo, i stari i mladi,

i ljubav se pise, a koji put se i svadi.

Pod granan zelenin se besida splice,
I po zimi i na prolice
od Maskar do Vazma, do Sveteg Martina,
ladonja ¢eka kad je lito 1 zima.

Kad sunce zapari, kad stina se zari,
pod ladonjon smo skupa, i mladi i stari,
bukaleta se to¢i, Storije se kazivaju,
tu srce je doma, u naSen kraju.

I tako tecu dani i Setimane
Magskare, plesi, i Storije stare,

Pod ladonjon se zivi, pod ladonjon se spi,
I kada tako zivot pasa
Ladonja govori: ma vajk sam tu ja!

DAMIR PLETIKOS KOROMAN

Roden je 25.10.1963. u Puli, a djetinjstvo je proveo u selu Bateli
kraj Prnjani na Barbastini. Osnovnu Skolu je zavrSio u Barbanu.
Clan je karnevalske grupe Veli Vih-Valmade od 2004., za koju je do
sada napisao 8 pjesama, koje su i uglazbljene. Predsjednik je udruge
Ocuvanja domace beside i maskara Puljstine 2013. 1dejni je zacetnik
karnevalske povorke u Puli, organizator prvog Pulskog karnevala
2015., te idejni zacetnik 1 organizator Velovrske balinjerade 2017.
Radovi su mu objavljeni u zajednickim zbirkama Beside u jatu (2012. -
2024.), Versi na Sterni (2012.), More na dlanu (2013.), Teov put do prvog
koraka 2 i na Krékom portalu. Zivi u Puli (Veli Vrh).

124



Damir Pletikos Koroman

MEDUGORJE
(08.05.2015.)

O njemu ljudi ¢uda govore
kakovo je i kadi dojde to mesto sveto
steSo ne recu sve
as$ njin vajk nisto zustane.

U Medugorje kad se dojde
na jutarnju se masu u crikvu Sv. Jakova pojde
prija nego ¢a se u Podbrdo
na mesto ukazanja Majke Bojze pojde.

Duga je i velika strmina
od mesta Bijakovi¢i u Podbrdo
do mesta kadi je bilo
prvo ukazanje Majke Bojze.

24.06.1981. leta, na dan Sv. Ivana,
dici Medugorja Majka Bojza je svoju ruku dala
kad njin se je ukazala.

Prez daha su zustali i pitali se vidioci
Ivanka, Vicka i Marija,
Jakov, Ivan i Marijana
eli je istina to ¢a vidili su tega dana.

I drugega dana, pokle Sv. Ivana,
Majka Bojza je vidioce svoje h sebi zvala
a kad force su ¢epali
u Podbrdo su Majki Bojzoj dosli,
zgambijali su beside svoje
i zavjet — obec¢anje Majki Bojzoj dali

125



Damir Pletikos Koroman

za svin Ca su bili mali.
Sporadi tega se litnjica ukazanja slavi
drugega dana pokle Sv.Ivana.

Po strmini i oStremu kamiku
do mesta ukazanja pet je broncanih plo¢
ke svaka za se i o sebi govore.

Poli svake ploce, po ostremu kamiku,
narod cilega svita gre i poli svake ploce
za se i svoju fameju moli
za svoje patnje i svoje boli.

U Podbrdu, poli kipa Majke Bojze,
molec¢i je i na harti pisu
da njin zelje se uslisu.

Majcino se selo zove
u kemu su mladici i divojke,
radi vrlih patnji i muke svoje,
nasli sri¢ne dane svoje.

Krizevac...
po ostremu kamiku i leticami
do velikega kriza na vrhu 14 je broncanih plo¢
ke o kriznemu putu govore i poli kih se ¢uda ljudi,
zen 1 dice z cilega svita mole.

A blizu samega vrha
mrez 13. 1 14. ploCe — mesta
stoji 1 jena plo¢a kamenita
kako spomen na fra Slavku Barbarica.

Damir Pletikos Koroman

Na Krizevac eli Podbrdo
svakega je dana hodija
i eko kakov je to krizni put
fra Slavke Barbarica bija.

Cenakolo se zove mesto
o spovidi mladih ljudi
kadi sporadi svojega Zivljenja u drogi
novi zivot u njima se raja.

Mladi¢i i divojke
spovidi su nan rekli svoje,
vidi se, ni njin bilo lako,
ma njihova spovid to je...

I kako nan
jedan mladi¢ govori:
Mi u nasoj kumpaniji cuda tega nimamo,
ni radio, ni tv, ni internet, ni novine,
ni mobitel nimamo,
ali zato imamo pravi put i to nan je sve.

Subota je i vecer je
a u crikvi Sv. Jakova
euharistijsko je klanjanje i posebna vecer je
kadi ¢uda ljudi kleci i se moli
po sve veceri i dane
da se zaliCe njihove patnje i njihove rane.

Eko, dragi moji,
nisan van o Medugorju reka sve,
a jos bi se tega dosta dalo
i Cuda je tega jos zustalo za Cut,
ko Bog da i Majka Bojza,
to ¢u niki drugi put.

PILDO PLISKO

Roden je 9.11.1949. u selu Belavi¢i, danasnja Opéina Marc¢ana.
Ekonomist je turistickog smjera, a radio je u poduzeéu Arenaturist u
Puli. Dugi niz godina bio je stalni suradnik Puckog ucilista iz Pule,
kao predavac¢ predmeta Kuharstvo. Prve je pjesme napisao na lickome
ratiStu 1993./94., gdje je bio zapovjednik satnije. Te su pjesme objavljene
u Hrvatskom vojniku, listu CA i knjiZici izdanoj povodom 10. obljetnice
1. Domobranske bojne iz Pule. Pjesme su mu objavljene 1 u zbirci
pjesama Literarnog kluba Uljanik iz Pule, Plamikaju beside (2002.),
te zbirkama susreta Versi na Sterni 1 Beside u jatu (2013. - 2024.), a
objavio je i samostalnu zbirku pjesama U verse spleteno (2006.). Zivi
u Puli.

SKALE

Nikad san teka zgoru i zdolu po Skalan,
sad se po Skalan tesko skalan.

Nike su ud mramora, kamika eli driva,
ma za dojti gori zabole me noge i ¢riva.
Nikad san hodija po Skalan u tezu po seno,
sad ni krav, pak mi je svejeno.

U hizi drzin male $kale za dignuti koltrine,

su ud aluminija, pak se hi lako nosi eli rine.

Na parceli iman $kale ud 4 metra,
duperan hi samo kad dojde sestra.
Ki je ima karijolu, bilo je zlamenje,
na traljama se nosilo veliko kamenje.

Dildo Plisko

TETE

Ima san ja tete Andelinu 1 Fosku,
nikad one nisu stile poj u bosku.
Ma, uvo je drugacija prica,
kad govorin o tetan iz vrtica.
Moja §¢i dela za vrtice,

1 unuka ¢e ako bude srice.
Govore da teta ima malu placu,
ma ste$o ne pusti da dica zaplacu.
Daje njin isti 1 stavi hi spati,
teta njin dojde kako druga mati.
Na igraliste u koloni gredu kako mravi,
dok teta govori ,,Da budete pravi®,
Ko je grdo vrime, svi su zakapotani,
jer liplje njin je kad se igraju vani.
Ivana, Marija, Nives eli Neta,
sve su to iz vrtica teta.

MARIJA ROJNIC

Rodena je 22.1.1970. u Puli. Osnovnu skolu zavrsila je u Barbanu,
a srednju Medicinsku Skolu u Puli. Godine 1995. diplomirala je na
Visoj medicinskoj Skoli u Rijeci, a 1996. na Pedagoskom fakultetu u
Puli i stekla zvanje nastavnika. Od 1998. zaposlena je u Opcoj bolnici
Pula, kao visa medicinska sestra. Njezine su pjesme objavljene u
zajednickim zbirkama Beside u jatu (2011. - 2024.), prvoj antologiji
facebook pjesnika (2014.) i zbirci More na dlanu (2014.). Sudjelovala
na mnogobrojnim susretima pjesnika, kantadura i sviraca diljem Istre.
Zivi u selu Orihi.

Marija Rojni¢

MACKARE

Vilje, vilje je podne

driiga piisna nedilja

Biira pliSe, zZima je i népro stisée
a mackari na tratori

zgoru s€lon grédu

1 vicu i triibe u trumbétu

Na srid s€la su frmali

i zdolu se pomélo levali

Nik1 kos za jaja, nikT boce za vino
u rukdh su nosili

a stariji palice 1 Stapajuc¢ se hodili
jedan armoniku na zivotu

i pomalo sviriti i ljide kuntentéti
domisliti he da ¢a za mackare prontdju
iza § njima daju

Od hize do hize su hodili

svirili, ¢ine délali, dicu prédali

i § njima komedijali

Kosi su pomalo bili plini j3j

boce pline vina

i za Piist ki je vréda doma

sve te to skilipa prontéti

1 u kumpaniji pofrajati

Marija Rojni¢

KUMPANIJA

Kumpanija se je
komo¢ nasla

Cuda ostarij je

prija téga ubasla

U miru su se

u uni kantfin tamo doli sili
zakantali 1 zasvirili

1 po staroj uzanci
jedan driigemu brojili
ki je beside zbalja

i da mu to ne valja

a$ ¢e se ljidi smijati

i néc¢e he vilje zvati

133



Marija Rojni¢

ORISANKO

Orisanko si mdja
vrag je téga vidija
Lipa si mi mdja §¢1
ma tébe doma nikad ni
Hodila si zgdru zdolu
dokle nisi pala

Ni pasédlo misec dan
noseca si ustéla
Juzinu si paricala

i faméju zvala

da bi§ svima povidala
Ca si fabrikala

Mait i utdc te glédaju
as su te zgojili

na piit su te vigli

a ti si zavorala

To njin je placa

i vélika tvoja fala

NIVES TROST

koordinatorica susreta

Rodena je 15.8.1957. u Puli. 1z Zeliski je, udata u Prhate. Osnovnu
Skolu zavrsila je u Barbanu, a srednju ekonomsku i Visu ekonomsku u
Puli. Bila je zaposlena u Tvornici vapna Most Rasa 10 godina, a potom
u SDK, ZAP-u i FINA-i. Aktivna je ¢lanica KUD-a Barban od njegova
osnutka i voditeljica recitatorske grupe. Koordinatorica pjesnickog
susreta Beside u jatu u Barbanu, od prvoga susreta 2011. do danas.
Pjesme su joj objavljene u zajedni¢kim zbirkama Beside u jatu (2011. -
2024.). Zivi u Prhati.

Nives Trost

PASTOLI

Kéd san osamnajstu finila,
kripke sén pastole ubtila.

Na ménti sén imala

da moréju zdurét

za $kolu finit, délo dobit,

dicu zgojit i malo zivit.

Své san lipo rivala, ma

pastoli su mi se jako rashlapali,
péta mi je pojidéna, a pisti me ziljaju.
Néc¢u he makniit!

JOS ¢e pastoli durat,

nandvo ¢u he Solit,

¢a pokipat i regulat.

Ko bog da zdravlje,

triba jos 1€t 1 1€t u njih pacotat.

(martinsnjak, 2024.)

Nives Trost

NA DNU KASELE

Pod strihon zabljéna,

s prahon pokrijéna,

od btsa skonsumana.

Pakrov skriplje,

sdmo se na jedan kraj drzi.

Ca je to uniitra ustilo

i na hipac me tamo tornélo.

Bi¢ve na riike upleténe,

ve¢ su he tarme nacele.

Vidin zilave riike moje babe,
préslicu kripko drzidu,

viinu potézu,

na vreténo préju motaju.

Pisti z iglami prebiru i plétu

da tridne noge ne zébu.

JOS se tr1 oriha i dva liSnjaka po kaséli sttcu,
za svidoke su ustali

da su he nikad svi stiméli.

Danas he dica za bulin drzidu

1 z nogdmi kopundju.

U kantlinu kroz skiilju jéno oko $kiljT,
mis z répon mase i kdko da mi priti.
Tu sédn siada ja vladar i gospodar!
Vréda san pakrov kalala,

misa skrila i sv€ ¢a sidn vidila

u stce za vike vikova spravila.

(antosnjak, 2025.)

Nives Trost

ZAGRNI ME

San kunténta,
sice tliCe,

désno oko igra,
srica,

milTna,

strah...

Zagtni me

da me ni¢ ne ledi,
da se ta teplina
frma,

da ne bizi,

da me joOS vrimena
i vrimena drz1.

STEFANI TROST

Rodena je 16.4.2008. u Puli. Ucenica je 2. razreda srednje
Medicinske $kole Pula. Clanica je KUD-a Barban te aktivna u njegove
dvije sekcije: literarno - recitatorskoj i plesnoj skupini. Zivi u Trosti.

Stefani Trost

NIKADA I NIKAD

Nikada su dica tekla,
Lezala u zelenoj travi,
Z baloton se igrali,

Oko babe i dida skakali.
Igrali se kako munjeni,
Po svuda bi bizali

I svako malo

Ca fabrikali.

A ¢a je sad,

Prazno sve

Dice nideri,

Nanke babe i dida
Nideri ni viti.

Pa propensas
Kamo gre ti svit

I znas da tako

Vise nikad nece bit.

GLEDAN JE

Gledan je,

Reste, gambiva se,

Ni viSe mala,

Skroz se gambijala.
Ca na bolje ¢a na huje,
Pa pensan,

Kamo ta lita tecu,

Ca se ne moru frmat,
Ca ne moru zustat.

Sve se

Poli nje gambijalo,

Ne znan ko bi je

Ki pozna, ko bi se frma
I domislija, da je i ona
Nikada bila mala,

A sada bin njoj

Samo rekla,

Pjeza mi se kakova si sad,
Ali vajk ¢e mi falit mala ja.

Stefani Trost

PLAVE KAKO I MORE

Kad me gledaju, svit se zafrma
Srce tuce, a dusa kanta,

Kako i more plave,

Bistre i sjajne

Tvoje o¢i plave.

U njima se gubin,

Sri¢u najden 1 zapensan
Kako mi je lipo 1

Kako tu mi je misto
Kadi zustat Zelin.

LORETA UKOTA

Rodena je u Pazinu 1961. Do udaje zivi u Mareti¢ima, a nakon
toga u Glavanima, gdje radi kao knjigovoda. Pjesme pise od osnovne
skole, koju je pohadala u Zminju, gdje su joj pjesme objavljene u
Cakavéi¢ima. Objavila je samostalnu zbirku pjesama Lancuni na buri
(2003.). Nastupala je na Versima na Sterni u Vizinadi, a pjesme su joj
objavljene u zbirkama Beside u jatu (2011. - 2024.) i u vise Casopisa.
Pise na ¢akavstini i knjizevnom jeziku.

Loreta Ukota

FUNDAMENTI

U téplen krilu

Ubavijéne i spleténe z milinon
Lipin besidami, skércima

1 Storjicama od jedan pfiit

Mole¢ najmanje ditinje molitvice
Moje nliice 1 ja

kopamo fundaménte

Loreta Ukota

MORO

Mréz narddon na samlju
Lipi je morasti mladi¢

Lip je i moro tovarcic

Ma najslaji moro

Zuz bacvicu

Kumpaniji kroz gtlo se flize
Kolora ubraze

Razvéze zajik

Pak ne ¢akula ¢ovik
Cakula MORO ...

U morasten kvadru jeddn dan ferman

Loreta Ukota

DAJTE MI ROKO

“Daj mi rucico”
Beside zavijka timbrane, zapamécene. ..

ww wv 1 nwwv

Mailjahne su bile nase stiS¢ene mez tvojémi prsti

Najdraza ruoka pélje po stazami zivljénja
Driciva, draga, daje

Z drugon sklopljéna moli

Prosi

Déla

Zanas....

Zahvalni za milost Zivota

Své radosti, mudrosti, trpljénja
Nezabljéni ustajli hipi

Kad si nés, svojo dico molila
“Dajte mi roko...”

Sva forca od svita

zarivala se u te stiske, force, force

Jedina pomoc¢ ku si mogla dobit

S kon si §la na vijaz

U lip¢i, zaviceni svit

S kéga ¢&s nas dokle disemo peljat za rucice

NINA VALE

Rodena je 14.8.2005. u Puli. Studentica je 1. godine glazbene
pedagogije na Muzi¢koj akademiji Pula. Clanica je KUD-a Barban,
gdje djeluje u literarno — recitatorskoj, pjevackoj, svirac¢koj te plesnoj
sekciji. Pjesme su joj objavljene u zajedni¢kim zbirkama pjesama
Beside u jatu (2018. — 2024.). Zivi na Punteri.

Nina Vale

PRAMALICE — STAJUN
ZALJUBLJENIH

Kad dojde pramali¢e, njusi cvice.
Gledan zgubljene tice,

ki su se z juga,

tornali.

Pensan,

ina tebe, i na

vrime ko smo pasali.

Cvita cvice, jo§ smo sami.

Nina Vale

FUJ...

Ponadas se u ljude nike
ki ti u srcu znace.

Pece kad se zvucu,
povidaju¢ stupidece.

Boli,

kad je, ma ni.
Vrime leti,

¢a ¢u sama z sobon?

Dat se ili uj?

Sve mi je nike pute,
tako fuj.

Nina Vale

PUNA GLAVA

Pensiri, pensiri...

suze gredu prez pensat.
Kamik na srcu,

radi ¢ega?

... 1l sama ne znan.

Ne moren spat
Pus me! Fini!

Skuro je...

samo uru cujen

kako kanta svaki minut,
a oCi se zaprit ne daju.

Ni mi ni teplo ni zima,
sve je kako triba.

U postelji san ja

i glava ka me ne pusti
zaspat.

INDA ZENZEROVIC

Inda je rodena 6.6.1955. god. u Puli. U njezinim pjesmama Zive
slike djetinjstva, radost obicaja i zvukovi nekadasnjih vremena. Pise
s ljubavlju i toplinom, donoseci u svojim pjesmama dah proslih dana,
jednostavnost Zivota i onu iskrenu radost koja nikad ne blijedi. Zivi u
Hrelji¢i, okruzena ljepotom prirode koja joj daje nadahnucée i mir. Do
sada nije objavljivala svoje pjesme.

Inda Zenzerovié¢

KORAT

Nike dane, kad mi je svega dosta,
kad iz unega konfuziona od dela
doma gren,

valjen mi je laglje

kad u selo u korat koraknen.

U jenen kantunu

brek kadine nateze

i od dragosti s repon mase,
iz drugega kraja,

macka pridame tece,

a pipli¢ se nanke ne makne
i dalje mrez rozah prece.

I malo mi rabi,
da u miru sela
vreda na muke z dela zabin.

Samo mi je viSe jutri
teSko pustiti korat

1 pensati

kako i on za namon pati.

152



Inda Zenzerovi¢

IGRA (MOJE SELO)

Kad san bila mala, u mojen selu ni bilo $falta.
Samo razderena bila Cesta puna praha,

a mi dica, crtaj trilju na srid Ceste i sela,

1 ni straha da ¢e ¢a doletiti.

Kurijera ritko pasiva, a vituru zelimo 1 viti.

Hitamo pljocku i dage ki ¢e bolje,
deremo jedine cavate.

Svakih pet minuti se ¢ulo:

“Ma ne, ni justo, ja se viSe ne igran!”
Ma steSo jopet sve Cetiri, jena za drugon,
prasimo po trilji.

Noge blatne, cavate razderene i mi kuntente.

Kad se ja¢e nasmijemo,

bis Cuja tetu Mariju kako vice:

“Diinaaa, ¢e$ doj doma?! Aj, brizna ti,

ma ¢es he Cepati”,

a ja sva u strahu pensan, samo da je ni ¢ula moja mati,
perke necu ni ja bolje pasati.

Ma je bilo lipo po selu klatiti, u prahu trilju igrati,
na trtorinu skakati, ni§ ne imati, a se smijati,

i viSe put dojti doma i tri po guzici dobiti,

1 prez vecere pojti spati.

Ca ¢e mi sada $falto po ken bin lako crtala trilju,
¢a mi sada tri para tenisic i pastoli,

kad viSe ne rivan posteno ni selo viti,

kad niman zas$to se smijati, a kamoli volje za igrati.

MLADI PJESNICI

Osnovne skole Jure Filipovi¢a, Barban

Mentorica:
MAJA GRIPARIC, uéiteljica hrvatskog jezika



ANA BLAREZINA

Rodena je 17.4.2012. u Puli. U¢enica je 6. razreda Osnovne $kole
Jure Filipovi¢a Barban. Pohada povijesnu i grupu i te gradanski odgoj 1
obrazovanje, a najvise voli pjesmu, ples i glumu te kao ¢lanica skolske
dramske grupe i pjevackog zbora nastupa na svim priredbama. Plese s
Barbanskim maZoretkinjama. Zivi u selu Sajini.

Ana BlareZina

ROZE SU UVENULE
(za Sajine)

U ¢rnoj no¢i i mirnen snu
sine se $etaju po njihoven tlu.

A kad pomislin na te buke
i njihove ruke
srce mi se slomi.

Tlo crlene boje
dok mater stis¢e
dite svoje.

RozZe su uvenule
od velike tuge,
zbog zla ¢a je ubilo
tolike ljude.

MATE BUZLETA

Roden je 7.10.2011. u Puli. Ucenik je 7. razreda Osnovne $kole
Jure Filipovi¢a Barban. Voli filmove, sport i gradnju zanimljivih mjesta
za igru. Zivi u selu Glavani.

Mate Buzleta

VECER POLI OGNJISTA

Ognjiste san nalozija da bin hizu steplija.
Gori ognjiste 1 lavi¢ se grije.

NJive su okopane,

I dan pomalo finjiva.

Skerca ni, svi veceru &ekaju.

Triba spati poj.

Eko, gremo pocinuti za novi dan!

NIKA BUZLETA

Rodena je 7.10.2010. u Puli. Ucenica je 7. razreda Osnovne $kole
Jure Filipovi¢a Barban. U slobodno vrijeme voli trcati i slusati glazbu.
Zivi u selu Glavani.

Nika BuZleta

NAJDRAZA NEDILJA

Nedilja sluzi da se
fameja okupi.
Stari ljudi Storije povidaju,
dok se dica i mladi prejidaju.

Ceripnja napo pojidena,
a fameja najidena.
Dok se dica igraju,

zene z muskima ¢akulaju.

ANASTASIA GLAVINIC

Rodena je 31. 7. 2011. u Puli. Ucenica je 7. razreda Osnovne
$kole Jure Filipovi¢a Barban. Clanica je Barbanskih mazoretkinja; voli
zabavu, ples i feste. Zivi u Frke¢i.

Anastasia Glavini¢

POLI UGNJISCA

U lusjeri ugnjisce gori,
mojemu didu ledeno ni.
Kad si lacan, prsuta se naji,
a$ se u lu§jeri to drzi.

I bukaleta za supu,
prsut, panceta,
uz sve to dojde

jena dobra Spaleta.

Kad se najis,

pojt ¢es spat,
lipi snovi ¢e te zvat.

ANGELINA KOLIC

Rodena je 1. 10. 2013. u Puli. Ucenica je 5. razreda Osnovne $kole
Jure Filipovi¢a Barban. Voli plesati i glumiti na svim priredbama, pjeva
u $kolskom zboru te sudjeluje u mnogim izvannastavnim aktivnostima:
Mladi vrtlari, Dramska skupina, Gradanski odgoj i obrazovanje, a
izvan $kole trenira atletiku i plese s barbanskim maZoretkinjama. Zivi
u Skitagi.

Angelina Koli¢

ZALOST U SAJINI

Jene tihe no¢i dosli su ljudi u ¢rnemu.
Nike su ubili, niki su usli.
Jedan drugega su zvali.

Ko su ¢uli, z pistole bi hitili.

Krv se lila Ceston poli hize.
Andeli su letili, cviée su nosili.
A njihovi najblizi suze su lili.

Skuze smo lovili
Ca su nas tolike ubili.
Ma skuzu primili nismo
AS prijatelji viSe nismo.

FILIP KOLIC

Roden je 8. 8. 2013. u Puli. Pohada 5. razred Osnovne $kole
Jure Filipovi¢a Barban, gdje je aktivan u mnogim izvannastavnim
aktivnostima: dramskoj grupi, gradanskom odgoju i obrazovanju,
mladim vrtlarima i nogometu. Izvan Skole trenira nogomet u NK
Smoljanci Sloboda, pohada Skolu stranih jezika i ¢lan je KUD-a
Barban. Najvise voli nogomet i matematiku, a u slobodno vrijeme voli
i Gitati. Zivi u selu Sajini.

Filip Koli¢
DEVETI ANTOSNJAK
(za Sajine)

Bilo je to u zimskoj no¢i,
Njemci su napali pokle ponoéi.

Dica gola i bosa placu
i materi u narucje skacu.

S kaluna municiju ispalili
svo selo zapalili.

Cilo selo je gorilo,
kai da je dan je svitlilo.

Metak ti fameju rani,
a tebe boli vise nego njih vani.

AJ MA SAN LACAN
(uz Dane kruha)

Aj ma san lacan...
A njiva se triba pozeti
i od zrna muku uéiniti.
E, kad smo muku uéinili,
homo kruh umisiti.

Baba ¢e dojti pomoci
i delati sve do ponoc¢i.
Ujutro ¢e ga na banak staviti,
fameja ¢e se dojti nahraniti.

TINA MEDVID

Rodena je 23. 8. 2011. u Puli. Ucenica je 7. razreda Osnovne
Skole Jure Filipovica Barban. Slobodno vrijeme provodi u prirodi, a
voli i crtati. Zivi u selu Grandiéi.

Tina Medvid

KADA NINEGA NI

Ognyjiste se u lu§jeri drzi,
a moj dido tamo sidi.
Tar ognjiste je lipo kako god obrnes,
sve ¢a je tamo, to pojides!

Kobasice, prsut i Spaleta tamo stoji
Ki god da je lacan neka se naji.
Kada je grdo, kada ninega ni,
moj dido jenu kobasicu poji!

NEA SVERKO

Rodena je 20. 4. 2011. u Puli. Ucenica je 7. razreda Osnovne
Skole Jure Filipovi¢a Barban. Jako voli crtati i druziti se sa Zivotinjama
te plesati s Barbanskim mazoretkinjama. Zivi u selu Zeliski.

OGNJISTE

Teplo i pronto
ognjiste

za uciniti isti.

Svu volju i ljubav
zavisi§ na komostru
1 umisas
u svoju
manestru.

KATE UCKAR

Rodena je 28. 1. 2012. u Puli. Ucenica je 7. razreda Osnovne
Skole Jure Filipovi¢a Barban. Bavi se plesom, Clanica je Barbanskih
mazoretkinja. Zivi u Barbanu.

SPRID OGNJISCA

Lipo disi z ognjisca,
frisko peCena Ceripnja.
Nono u kantunu stoji,

ninega doma ni.

Banak pronat ¢eka
ljude sve lacne.
Lusjera sva zadimljena,
Ceripnja ucinjena.

NIKA UCKAR

Rodena je 25.7.2012. u Puli. Ucenica je 6. razreda Osnovne §kole
Jure Filipovi¢a Barban. Voli pisati pjesme, crtati i igrati nogomet. U
Skoli pohada gradanski odgoj i obrazovanje, povijesnu i dramsku grupu
te nastupa na Skolskim priredbama, a izvan $kole pleSe s Barbanskim
mazoretkinjama. Zivi u Hrelji¢ima.

Nika Uckar

MOJE SELO

U jenen malen kantunu
Kadi ljudi ne budu
Tu san ja sa svojin starcima
Drzin breka na lancima.

Tu mi je i baba ka z Sepavon nogon hodi
Tu je i dido ki z bevandon kokose vodi.
I zrmani z grada dojdu u selo.
Forsi je malo
Ma je u srcu velo.

KLARA VRTACIC

Rodena je 8. 12.2013. u Puli. UCenica je 5. razreda Osnovne $kole
Jure Filipovica Barban. Jako voli plesati s Barbanskim mazoretkinjama,
pjeva u Skolskom zboru, sudjeluje u izvannastavnim aktivnostima
mladih vrtlara te gradanskom odgoju i obrazovanju. Posebno se istie
u dramskoj grupi te rado sudjeluje u §kolskim priredbama. Zivi u selu
Sajini.

KRUH

Dani kruha su tu.
Triba kruh naciniti,
umisiti tisto
i direkt u $pahor poj.
Fameju zvati i za banak sisti
1 pojisti.

Nis$ nece ustati
pak ¢e breki gladovati!

Klara Vrtacié

TE JENE NOCI
(za Sajine)

Te jene no¢i zima je bila,

A svitli plamen sve he je zbudija.
Z hize su tekli, mater su zvali,
A prokljeti neljudi nikega su iskali.
Nisu ga nasli pak su sve poubijali.
Ma mi nismo nis$ ud tega zabili
AS su nase babe i didi
Zavajk
U toj no¢i ustali.

